
АГА(ИНИ
(минироман)

I БАП
Бул дүйнөдө бири(бирине төп келген жубайлар жашады. Көпкө бала көрбөй, жаштары өйдөлөп уулдуу болушту. Бүт айыл эли сүйүнүп, өз кубанычтарындай сезишти. Арадан жылдар өтүп, экинчи уулдуу болушту. Анын төрөлгөнүн өздөрү деле, эл деле демейдеги окуя катары кабыл алышты.
II БАП

Агасы кичинесинен эле шок чыкты. Катылгандын катыгын берди. Чагылгандай чартылдап, туш тарапка чабыттады, урунуп(беринбегени калбады. Бийликке да, байлыкка да жетти. Бирок, күнүмдүк мансапка дөгүрсүп, ичкиликке ооп баратты. Инисинин болсо болбурап жүүнү бош болду. Бар экени да, жок экени да билинбей  күн кечирип жүрдү. Өмүр бою китеп окуп, бир нерселерди жазуу менен гана алек болду.
III БАП

Ай айга, жыл жылга тогошту. Бийлиги бардагы дүпүрөгөн тели(теңтуштары агасынан алыстай баштады. Өзү менен өзү болон инисинин жазган кагазына эч ким кызыкпады. Алкымынын айынан катардан калган агасынын да, дымырап жашаган ини( синин да качан каза болгону көпчүлүктүн жадында калбай калды.
IV БАП

Арадан жүз жыл өттү. Агасын эл таптакыр эстен чыгарды. Инисинин эл үчүн жасаган эмгектери табылып, изилденди. Өндүрүштө колдонула баштады. Учурунда баалабаган замандаштарына урпактары наалат айтты. Ал эмгектердин баалуулугу жөнүндө илимий иштер, көркөм чыгармалар жазылды. Чоң көчөнүн боюна эстелиги тургузулду.

КАМЧЫ

- Атсалоомуалейкум! - деди бала табылгынын кыйылган учунан оң колу менен тутамдай кармап.
- Алейкума атсалом! - деди ата оң колун баланын колуна улаштыра табылгыны тутамдап.
 
- Кайда барасың? Бала сол колу менен атасына кол улаштырды.
  
- Камчы сапка. Атасы баланын сол колуна колун улаштырды.

  
- Бар болсо бирди кыя кел, жок болсо жообун айта кел, - деп бала оң колун кайрадан атасынын сол колуна улаштыра тутамдады да, табылгыны кыйып кирди. Бул байыртан келаткан камчы сап ченөөнүн элдик ыкмасы. Эпейе отуруп, ишине берилип алган уулуна атанын ичи элжиреп, кырданган калыбында кыйлага кыймылсыз жатты. Баланын уюган кыттай омоктуу отурушу, бүркүттөй теше тиктеген көздөрү кимди болбосун айбыктырбай койбойт.
  
- Уулум, - деди ошол калыбынан жазбай тээ кыйлада. Өзүң али кичине болсоң да аркы(беркини ажырата билгениң, акты ак, караны кара деп бетке айткан тайманбастыгың, өткүрлүгүң мага жагат. Бул-жигиттиктин белгиси. Ушунуңдан жазба. Менин өмүр күзүм жакын. Өсөөрүм калган жок. Сенин чоңоюшуңду күтүп, көкүрөгүмдө кастарлап сактаган бабаларыңдын тарыхын айтып берейин. Менин билгеним өз башым менен кошо кетпесин. Жакшылап тыңда. Мындайды биле жүрүшүң керек. Эмесе кулак сал... 

Өткөн заманда бирөө эки(үч күндүк жолду арытып, күйөөдөгү карындашын издеп барат. Учурашып, сагынычы тараган соң үйүнө кайтат. Аттын жол жоргосу менен жайма(жай жүрүп отурат. Күзгө жуук учур. Күн батайын деп калган. Ээрдей белести аша бергенде өтөктөн үч(төрт боз үйлүү айыл көрүнөт. Кудайы конок болууну ойлоп, атынын башын бурат. Мал жайыттан келип, айыл ичи чуру(чуу. Айылга жакындаганда там(туң баскан бала үйдөн алыстап баратканын көрөт. Баланы ат үстүнөн эңип алат. Бала ыйламак түгүл ар кайсыны көрсөтүп, “чу, чу” деп атка өңөргөнгө кубанат. Ал адам кырктын кырынан ооганча бала көрбөй, балага зар - башка чукак адам экен. Көңүлү бузулуп, баланы  кементайы менен кымтылайт да айылга кайрылбай жүрүп кетет. Алыстаганда  кылчактаса, баланы издеген киши байкалбайт. Бардыгы мал менен алек. Барган сайын теребел күүгүмдөп, ал адам караңгыга сүңгүгөндөн сүңгүп отуруп, изин суутат. Түнү бою жүрүп, таң сүрүп күн аркан бою көтөрүлгөндө туу белге жетет. Киши(кара жок, белде экөө гана  экенине көзү жеткенден   кийин түшүп ат чалдырып, куржундагы тамактан жешет.  Бала ыйлап аргамды кетирээр бекен деп бушайман болуп келе жаткан киши, баланын жооштугуна кубанат. Бетинен сүйүп, баланы бооруна тартат. Бир аз эс алышкан соң, эч ким көрбөсүн үчүн баланы ээрдин актасына учкаштырып, сыртынан кементайын кийип, белинен кур менен бош курчап коёт. Күндөп(түндөп жүрүп үйүнө келет. Карындашымдын баласын асырап келдим дейт элге. Түлөө өткөрүп, “мен муну өз балам деп эсептейм, кагылайын журтум. Бакма экенин билгизе көрбөгүлө, кокус “асыранды баланы айылчы катын билгизет” болуп, ооздон чыгып кеткенин уксам, тууганчылыктан кечишип, кыркылышып кетпейли!” - деп суранат. Азан чакыртып балага Табылды деп ат коёт. Күркүрөгөн күз, кычыраган кыш өтүп жадыраган жаз келет. Аркасынан бетегеси белден буралган жай келет. Бала эс тарта баштайт. Бир күнү ал үйгө эки салт атчан түшөт. Мал жоготтук эле дешип, жай кеп салып отурушат. Бир оокумда ойноп жүргөн Табылды чуркап кирет. Үйдөгү чоочун кишилерди көрүп, чочуркай туруп калат. 
- Кел, келе гой, - дейт бири. - Кимдин баласысың?
Эки жашар бала эмнени жарытып айтмак эле, меймандын биринин колундагы камчысына кызыгып, аны кармалайт. Ал кишинин чыдамы жетпей баланы бооруна кысып өөп(өөп жиберет. Көрсө дайынсыз жоголгон баласынын сары изине чөп салып жүрүп, жыл маалында гана дайын(дарегин боолгологон өз атасы экен. 
- Бала меники! - дейт абдыга. Таптым туягымды. О, журт, сүйүнчү! Каралдымды таптым, каралдымды! - деп аны бооруна кыскан бойдон тышка жөнөйт. Үй ээси саамга өзүн жоготуп, дабдырай түшөт да, жагдайды баамдай коюп:
 
- Каяктан чыккан куу тумшук киши элең. Багыма конгон бактымдан ажыратасыңбы кокуй!? Бала меники, меники дейм бала! - деп чаңырып, чаңырып жиберет. Баланы колдон колго өткөрүп талашат, акыры ортого арачы түшөт.
- Чакыр, - дейт, ал адам үй ээсине. Чакыр элиңди. Буюмду деле тапкан сүйүнөт, тааныган алат. Буюмча жокпу? Кара башыл киши жоготуп, таанып отурбаймынбы!? - деп калчылдайт.
Айыл аксакалдары чогулуп кеңеш курушат. Беркинин карындашымдын баласы деген айыбы ачылат. Бири баланы өз атасына бериш керек десе, бири бербеш керек дейт. Ары кетишет, бери кетишет, акыры баланы так ортого коюп, эки атасы чакырсын, кимисине келсе бала ошонуку болсун деген бүтүмгө келишет. Аталары ага макул болуп, өз атасы бир четке,  баккан атасы бир четке чыгат. Дал ортого баланы коюп бир карыя кармап турат.
 
- Каралдым. Энең сен деп жүрүп акылынан ажырамай болду.

- Секетиң кетейин сербейген, кел мага, келчи! - деп чебеленет өз атасы. Бала ага бурулуп, барсамбы барбасамбы дегендей, бир(эки кадам шилтеп туруп калат.
- Жыттоочум. Кара көзүмдү кашайтпа карангүн. Өзүмө эле кел, сен кетсең менин көргөн күнүм не болот!? Кел, келегой бери! - деп буркурайт баккан атасы. Бала аны бир карап, кел(кел деп далбас уруп аткан өз атасын бир карап, чоң эле кишилер эмне болуп атышат дегенсип таң кала карап турат да, баккан атасына чуркап келип моюнунан кучактап калат.
- Ырысым, таалайым! - деп жалынат ал. Өз атасы болсо бир буркурап алып, кайра кайратына келип ордунан турат.
 
- Эй киши, - дейт-баланы кучактап отурган беркиге. Деги сенде эмне айып. Агынан уул, кызылынан кызың болсо мени менен бала талашат белең. Тураң түгөнгөндө жасаганың да бул. Өзүмдүкү болбосо да туяк аты калсын дегениң да. Бала менен күчүк ким көп эркелетсе ошонуку. Бир жылдан бери алчактатып отурган сага келбегенде, бала жат боло түшкөн мага келмек беле. Ошону билип эле туруп, үмүт шайтан азгырып шартка макул болбодумбу. Эми болору болду. Бул окуяны кийин балага айтсаң өзүң айт, асти элден укпасын. Бирөөдөн укса арамза өсүп, кыйды болуп калар. Сени да, мени да жыргатпас. Баланы тири карак тарбияла, жалтак кылба. Ата уулу дедиртип эл кызматына жарагыдай өстүр. Сенден суранаарым мобул камчыны уулуң ат жалын тартып минип, эрезеге жеткенде берип кой. Бир жолоочунун ак дилинен берген табериги де, - деп камчысын анын астына таштайт да, баланын алкымынан куркурата бир жыттап алып, жолдошун ээрчитип артын карабай жүрүп кетет.
- Тыңдап атасыңбы!? - деди карыя камчы жасап аткан уулуна.
- Угуп атам ата. Аңгемеңиз тим эле жомоктой экен, - деди бала.
- Бул жомок эмес уулум, нукура чындык. Ошол талашка түшкөн бала сенин бабаң, менин атам Табылды экен.

- Чын элеби ата!?
- Чын уулум. Өткөн заманда не деген гана окуялар болбогон. Ошол бабаң эр жеткенде баккан атасы аны өз атасына алып барган экен. Болгонду болгондой айтып, баягы камчыны мойнуна салып, ата(баладан кечирим сурайт. Аяр сактап жүргөн камчыны уулунун астына коёт.  
- Уулум. Жамандыгың калбаса жаштыгың калган жок. Бул сырды сага эч качан  ачпайын дедим. Бирок, эл оозу элек деген. Биринен болбосо биринен кеп чыгып кетсе, балам жер карап, кепке кемтик, сөзгө сөлтүк болбосун, тукумуңа доо кетпесин дедим. Бир кезде бирөөгө бүлүк салып, күйүткө түшүргөн күнөөмдү башым менен ала кетким келбеди. Өзүм уулдуу болуп бакытка батканым менен, булардын бозала болуп, томсоруп калганы ошол мезгилден бери жүрөгүмдү өйүп, көңүлүмдү тынчытпай келди. Эми кечирсеңер да, күнөөлөсөңөр да өзүңөр билгиле! Кокус көзүм өтүп кетсе да эми өз абийиримдин астында көңүлүм тынч,- дейт. Баланын өз атасы анын даанышмандыгына  ыраазы болот. 
- Бардыгы чын. Өз баламдан жат болгонум да чын. Бүгүн өчкөн отту тамызып, өлгөн жанды тиргизип отурасың бурадарым. Бул акылгөйлүгүңө башым тартуу. Мурда бейтааныш болсок, бала талашкан жоо болсок, эми бир тууган бололу. Өзүбүздү бармактай кезибизде бөлүнүшүп кетип, эми кайра табышкан эгиз деп сезели! - деген экен ал айкөл. Ошентип, алар мына азыркы экөөбүз отурган ата конушубузга көчүп келишип, эки бакыр, бир тукур болуп көздөрү өткөнчө  бир туугандык адил ниетте турушуптур. Алардын биринин аты Осмон, экинчисиники Садык болуптур. Бир даанышман экөөнүн тең аты өчпөсүн деп бабаңды Осмонсадык уулу Табылды атаптыр.
Бабаң Табылды да тегин адам болбоптур уулум. Өгүздү мүйүздөн алып саздан сууруп чыккан балбан болгон экен. Ушул өрөөндүн болушу Адылдын ашында эр сайышка түшүп бер дешиптир аны. Ошондо жүрөгү сезгенби, айтор сайышка чыгууга анча көңүлдөнбөптүр. Эки тарап болуп бөлүнгөн элдин ортосунда наркы тараптан чыккан баатыр  чапанды желбегей жамынып, буркулдата кыл чайнап, найзасын ойното бастырып турат.
Баатырыңар жок болсо, 
Баш байгени бергиле.
Намысыңар бар болсо,
Кана бириң келгиле!? - деп жарчы безилдеп ырдап турат. - Бир намыска жарап бер!? - дешип, эл чурулдап Табылдыга бата берип жиберишет. 
- Мейли эми, намыс үчүн чыкса чыгайын, - дейт Табылды. Баатырлар эки(үч ирет беттешет. Төртүнчүсүндө берки баатырдын найзасы Табылдынын табарсыгына кадала түшөт. Бабаң кулап түшөт. Оозуна тиштеген камчысын алып:

- Уулума бергиле, ата мурасы эле! - дегенге араң жарайт бабаң Табылды. Ошол мезгилде мен бешикте экемин. Андан кийин  бу баштан нелер гана өтпөдү. Октябрь  революциясы менин жигит кезиме туш келди. Бай(манаптар, кулактар менен күрөштүк. Бейпил заман орноп, жаңыдан өз оозубузга өз колубуздан аш жете баштаганда батыштан “өрт” чыкты. Отуздан жаңы эле ооганда согушка аттанып, ата журттун тузу буюрган экен жеңиш менен кайттым. Анан үйлөнүп, көп өтпөй уулдуу болдум. Уулумдун атын эл ичинде аман жүрсө деген ниетте Аман койдум. Бирок, тилегенимдей болбоду. Аманым аман жүрсө камчы саптык уул болот эле. Жакшынын шарапаты, жамандын кесепети демекчи терс жолго түшкөндөргө кошулуп, ичкиликке ыктап жүрүп, жол кырсыгынан каза тапты. Аттиңай, ошондо дүйнө мага бир караңгылай түштү. Анткен менен ичээр суум, көрөр күнүм түгөнбөптүр. Сен курсакта калган экенсиң. Сен төрөлгөндө туягымдан калган туякты көрүп, башыма күн, аягыма ай тууду. Бирок, ал кубанычым да көпкө созулбай, жыл айланып Амандын ашын бергенден кийин келиним Гүланданын ата(энеси алдыма келди.

- Эки баланын аркасы менен кудай кошкон куда болдук эле... Жадырап(жайнап катышып турсак болот эле. Тилегибиз таш каап Аманыбыздан ажырадык... Ниетибиз ак эле айланайын кудам. Кудай кылса кубаарыңдын акысы барбы демекчи, ушундай болот деп үч уктасак түшүбүзгө кирген жок эле го... Кызыбыз жаш калды. Алдыңардан өтүү ата(бабадан келаткан салт экен... - деди Мырзабай кудам каргылдана. Мында заманам бир куурулду.

- Айланайын кудам! Тагдырдын башка салганы ушул болду... Уулум жалгыз эле. Жалгызымдан жалгыз туяк калды... Кызымдай көргөн келиним бар... Анын жолуна  кедерги болбойм. Гүландамдын багы ачылсын. Суранаарым кудам, медер туткан неберемди өз колума калтыргыла. Уул(келинимдин ордуна көзүмө сүртүп жүрөйүн, - дедим. Аманым экинчи ирет өлгөндөй болуп, кемпир экөөбүз ээн үйдө соксоюп  калганыбыз көзүмө элестеп, жашым токтобой сакалымды жууп жатты.
- Ата(баба салтын кармап, менин келечегимди ойлоп, башымды бошотуп коюу милдетиңер экенин түшүндүм аталар. Өз тагдыр ымды эми өзүм чечейин. Баланы өз ата журтунан ажыратпайлы, - деди Гүланда.
Анын акылдуулугуна тен бердик. Сыртыбыздан да, ичибизден да Гүланданы алкадык. Кийин Гүланда турмушка чыкты. Өз колум менен кызымдай узаттым. Жолдошу да эстүү, жакшы адам чыкты. Сен эжекем деп жүргөн Гүланда энең, байкем деп жүргөн ыраматылык Аман атаң, мен чоң атаң экенимди биле жүр балам. Көзүм өтүп кетсе атам  айтып койсо болмок экен деп токо наалат кылбагандай бол...  Карыя саамга тунжурап, кончунан жылан боор өрүлгөн элик шыйрак камчыны алды да, балага сунду.
  
- Кулунчагым, бул ата мурасы, бабаларың Осмонсадыктын Табылдыга берген камчысы. Атадан балага өтүп келе жаткан кымбат белек, ыйык таберик. Бир гана Аман жети атасынын тарыхын билбей өттү бул дүйнөдөн. Ага өзүм күнөөлүүмүн. Улам кийин айтам деп көр тирлик менен жүргөндө  Амантайымдын капысынан дүйнө салганы арылбас арманым... Эми артындагы туягы - сенин укканыңа да каниет...  Муну аздектеп ыйык сакта кулунум. Кезегинде сен да уулуңа өткөр. Камчы эр жигиттин куралы, жан жолдошу. Өзүң да камчы жасаганды жакшылап үйрөн. Жигитке жетимиш өнөр аздык кылат дешет эмеспи. Камчынын сабын туура ченеп, түшкүнүн жакшылап өрүп, мыктылап саптай билгендин өзү  өтө чоң өнөр.

- Бала камчыны алып, тарыхы бар ата мурасы колуна тийгенге сүйүнүп да, андан сүрдөп да турганда ата табышмагын айтты:

- Көл жакалай көпкөк, 
Төөгө минген сөксөк.
Каптын оозу кийиз,

Карганын оозу мүйүз.
Кой баласы шишек, - деди ата.

- Көл жакалай көпкөк эмей эмне,

Төөгө минген сөксөк эмей эмне.
Каптын оозу кийиз эмей эмне,
Карганын оозу мүйүз эмей эмне. 
Кой баласы шишек эмей эмне!? - деп чечмеледи бала. 
- Жандырмагың калетсиз чындык. Ооруну жашырса өлүм ашкере кылат деген.. Ала куштун атын жашырсаң да, ал ала куш боюнча калат. Кеп чындыгынан бузулбайт. Ар дайым адал иштеп, ак сүйлөсөң эч качан кар болбойсуң уулум.

КАРА МЫШЫК

Кимдир бирөөнүн мышыгы тууганда “мынча мышыкты эмне кылам?” - деп ар кайсы короого бирден ыргытканбы же балдар уурдап чыгып оюндары канганда таштаганбы, айтор жазга маал короодо жаңы гана көз ачкан кичинекей кара мый пайда болду. Мый бул үйдөгүлөргө жагып калды. Ушул үйдө чоңоё баштады. Бул үйдө чал менен кемпир жашоочу. Мый экөөнү тең жакшы көрүүчү. Кемпир анын курсагын бөксөртчү эмес, чал жонунан сылап мештин түбүндө отурчу. Мый үчүн жашоо ушундай гана өтө берүүчүдөй сезилчү. Убакыт зыпылдап өтүп жатты. Мыйдын куйругу менен ойногон балалыгы калып, капкара мышык болду. Бир күнү адаттагы турмуш өз нугунан бузулуп, чал төшөккө жатып калды. Кирип(чыккан эл көбөйдү. Бир жума өтпөй үйдөн чуу чыкты. Сыртка боз үй тигип, чалды анын капшытына  жаткырышты. Опур(топур, ый(өкүрүк, ызы(чуудан мышыктын башы айланды. Кечинде киши азайган кезде мышык жыла басып, чалга жакындады.  Жонунан сылап,  эркелеткенин сагынган эле. Кара жоолук салынып, тескери карап отурган аялдардын бирөө көрө коюп, тапичкеси менен бир чаап, мышыкты кубалап чыкты. Эми ал үйгө жолобой короодо гана жүрдү. Эртеси түш оой чалды көтөрүп чыгышты да, үй жанына бир аз коюп, эл тегеректеп сүйлөп, айрымдары ыйлап басылышкан соң  кайдадыр алып кетишти. Коргондун кырында эч нерсеге түшүнбөй карап отурган мышыктын ичи ачышып, мыёлоп жиберди, бирок кайра келээр деген үмүттө кала берди. Чал кайрылып келбеди. Жыл маалына чейин кемпир эртең менен кечинде ары карап заңкылдап ыйлачу болду. Мышык ага адегенде таң калып жүрсө, кийинчерээк кадимкидей көнүп кетти. Бирок, үйдө бир бала пайда болду. Анын кылыгы мышыкка такыр жакчу эмес. Ал чалдын кызынын баласы эле. Бала мышыкты мыжыгып, көккө ыргытып жиберип, жерге  төрт аягы менен  түшкөнүнө маашырлана берүүчү. Анын эти ооруп, жүдөгөнү менен иши да болчу эмес. Мышыктын тили болсо “кайсы жазыгыма ушунча кыйнайсың?” демек. Көбүнчө мышык балага көрүнбөскө аракеттенчү. Бир күнү машине келип, үйдөгү жүктү ага сала башташты. Кемпир кызыныкына биротоло кетип жаткан эле. Мышык эмне кылар айласын таппай, мыёлоп босогодо турду. Кемпир бир убакта бутуна сөйкөнгөн мышыкты колуна алып, жонунан сылап турду да, машинеге ыргытып койду. Машине ордунан козголуп, кыйла баргандан кийин бирөө мышыкты көрө койду.

- Бул кайдагы мышык?-деди ал бакылдап, - машинеге мышык салбайт. Анын үстүнө бул кара мышык турбайбы. Жолубуз болбойт. Ушунчасында ыргытып салыш керек!?
- Ал биздин мышык.  Бир ырымчылдын сөзүн адатка айландырып... Жазыгы кара болуп калганыбы?.. Ыраматылык абышкам жакшы көрчү эле. Эч кимге зыяны деле жок, - деди кемпир.

- Мышыкты жакшы көргөндө ал бала болуп бермек беле, ыргыткыла!-деди экинчи киши.

Биринчиси мышыкты кармады да туйлаганына болбой көздөрүн будамайлай басып, буттарын тырыштыра ныгырды. Кыйла баргандан кийин  машинеден ыргытты да, кете беришти.
Жол четиндеги аңгекке төрт аягынан түшкөн мышык жүнүн үрпөйтүп эки жакты карады. Көзүнө тумандап эч нерсе көрүнбөдү. Жарыкка көзү үйралганда  машине  караансыз узап кеткен  эле. Ээн талаада мыёлоп мышыкча ыйлады. Ыйлоодон пайда жоктугун жүрөгү менен сезип, бет алды жол жээктеп жөнөдү. Курсагы ачып, шайы кетти. Жолдон сууга жолукту. Бир аз суу ичти. Мурдуна  тааныш  жыт келди.  Көпүрөнүн  кулагында  комдонуп кыйла жатты.  Бир убакта бир  чычкан чыгып ийин каза баштады.  Эки көзү андан өтүп,  боортоктой  жылып  жөнөдү.  Жакындаганда
бир секириш менен бырпырата баса калып, тытмалап жегенден кийин курсагы бир аз бөрсөйгөнсүдү. Шашпай жаланып, бетин жууду да сапарын улантты. Бир убакта кайдан(жайдандыр сары дөбөт чыга калды жолдун ары жээгинен. Мышыктын жүрөгү оозуна кептелди. Дөбөт ырылдап мышыкка атырылды. Мышык качып жөнөдү. Дөбөт куйрук улаш келатты. Айдай талаада бир да бак жолукпады чыга качканга. Бир кезде анын багына кууш көпүрө көрүндү. Мышык ага кире качып кутулду. Көпүрөдөн караңгы киргенде чыкты. Эки жагын байкап, иттин жоктугуна ишенген соң, теребелге көз чаптырды. Жымыңдаган жылдыздарды карап, мышыктык сезими менен айылы чукул жерде экенин боолголоду. Кубанычтан курсагынын ачканына карабай чуркап жөнөдү. Түн ортосунда  айылга жетип,  өнүп(өскөн үйүн таап алды. Эртеси бул үйгө жаш жубайлар келишти. Мышык буттарына чалынып аларга эркеледи. Чал менен кемпирдин мээримин сагынып куса болуп турган.
- Алдыбыздан кара мышык чыкты, жолубуз болбойт  го?! - деди келин.

- Койгулачы ырымчылыкты! Бул ушул үйдүн мышыгы. Күндө эле астыман чыгат. Эч деле запкы көрө элекмин, - деди алар менен кошо кирген мышыкка тааныш кошуна. Алардын мышыктын кечээки “саякаты” жөнүндө кабарлары жок эле. Эгер тили болсо күнчүлүк жерден үйүн кантип таап келгенин өзү гана сыймыктана айтып бермек. Мышык алар менен кошо үйгө кирди. Ошентип, алар ошол үйдө туруп калышты. Кечинде мышыкты сыртка чыгарып жиберишти да, ошол боюнча киргизишкен жок. Эшик алдында мыёлоп туруп тажаганда чатырга чыгып жатты. Мышык кез(кезде гана үйгө кирип, көбүнчө короодо жүрчү болду. Ээн баштанып үйгө кирсе, келин башка(көзгө койгулап сыртка кубалачу. Чычкан көбөйүп кеткенде гана жатаарда киргизип, таңга маал чыгарып жиберишчү. Келиндин күйөөсү кээде “киргизип коёлучу байкушту!?”- деп калчу. Анда келин “мышык - үйдө бала болбосо, чал менен гана кемпир болуп, жонуман сылап эркелетип отурса деп тилесе, күчүк-үйдө кичинекей бала болуп, колундагысын талашып жеп турсам, - деп тилейт экен” дечү, бирөөдөн укканын бетине кармап. Бир күнү мышык байкоосуздан үйдө калды. Киши жоктугунан пайдаланып чарадагы сүттөн ичти. Өмүрүндө биринчи жолу уурулук жасашы эле. Курсагы ачпаса ага деле барбайт болучу. Эшик(терезе бек болгондуктан сыртка чыга албады. Айласыздан керебеттин астын булгап койду. Көрүнөө жерге жаткандан коркуп, чала жабылган мештин оозунан кирип, төрүнө өттү да сүткө тойгон неме ныксырап уйкуга кирди. Келин кечинде келип чарадагы сүттү көрдү. Каңырсыган жытты сезип, аны керебеттин астынан тапты. Акыры мышыктын кылыгы экенин билген соң, аябай буркан(шаркан түшүп жинденди. Мышыкты издеп таппай койгон   соң, “шашпа колума бир тиерсиң!?” - деди да от жагууга киришти. Мешке көң калап, үстүнө май чачты.

Сасык жыттуу суюктук үстүнө жаба төгүлгөндө гана мышык баш көтөрдү. Саамга дендароо туруп калды. Ошол мезгилде ширеңке чагылып, мышыкка от жаба берди. Коркуп кеткен мышык мештин оозунан сыртка атып чыкты. Келин бакырып, чалкасынан кетти. Кара мышыктын үстүнөн от жалбырттап, тирүүлөй өрттөнүп, бир тутам жалынга айланып, андан(мындан бир көрүнүп, күүгүм талаш айылды аралап, жан далбаса кылып “учуп” баратты.

АЗЕЗИЛ ЖАНА АНТ

Бул баянды көп жыл мурун эшитсем да, ал күндөр өзүм аралашкандай  көзүмө элестеп кетет. Эмесе анын чоо(жайын айтайын.

Чакан бөлмө. Үлпөткө даярдалган стол. Курсташым Кудайбергенге каалоолор айтылып, бокалда шампан көбүк чертип, тост көтөрүлдү.

- Өзүңүздүн 30 жылдыгыңызда бир жолу көтөрүп койбойсузбу, агай!? - деди кыздардын бири (Кудайберген баарыбыздан улуу болгондуктан аны көбүбүз “агай, байке” дечүбүз. Ал ар дайым ойлуу, түнт жүрүүчү. Турмуштан  кагылып(согулуп калгангабы, мыкты окучу. Энеси менен батирде туруучу. Ичкилик иччү эмес).   Бардыгыбыз ал кызды колдоп кеттик.

- Айткан тилегиңерди ак дилимден кабыл алам... Бирок, муну ичпеске ант берип койдум эле... -деди Кудайберген сылык гана.

Эмне үчүн ант берген? Бул суроо көңүлүмдө кайра(кайра кайталанган менен жоопсуз кала берди. Шаңдуу музыка, шат жүздөргө бөлөнгөн кече көңүлдүү өттү.
*   *   *

- Куке,- дедим, бир күнү ыңгайы келе калганда, - эмнеге ичкилик ичпөөгө ант бердиңиз эле? Ал бир азга тунжурай түштү да:

- Бул тууралуу ооз ачпасамбы дедим эле, бирок бир чети  иним, бир чети курсташ теңтушумдун суроосун кантип жоопсуз калтырам. Беш жыл чогуу окуп, бирге жүрүп бир туугандай болуп калсак да, сырымды жашырып жүргөнүмдү кечирип кой. Мүмкүн жаштарга сабак болор! - деп аңгемесин баштады.

...Атам мени кырк жашында көрүптүр. Бирок, мен кол(арага жарай электе эле  кайтыш болот. Энем ата ордуна-ата, эне ордуна эне болуп, бирөөнүн суук көзүнөн, бирөөнүн жуук сөзүнөн сактайт. “Энелүү жетим эрке жетим” дегендей энем көзүмдүн кареги менен тең айланып, мени өз жайыма коёт. “Сенден башка кимим бар!? деп, айтканымдын бардыгын жасоочу. Эрке өскөн жаным эртелеп чылым чеккенди үйрөндүм. Адегенде там артына жашынып тартып, анан көп узабай эле ачыкка чыктым. Өзүмдөн чоңураак балдарга кошулуп, анда(санда иче да койчумун. Энем мунумду билсе да билмексен болчу. Көрсө жалгыз каранаар(карманаары мен болгон соң, аман жүргөнүмө эле шүгүрчүлүк кылчу тура. Ошентип жүрүп мектепти да зорго бүттүм.

- Шаарга окууга барам, - дедим. Энем ийримди жандырбады:

- Окуп, адам болуп кел! - деп ак батасын берип узатты.

*   *   *

Шаарга адеп келгенде бир аз чүнчүдүм. Институтка документ тапшырып, биринчи эле экзаменден “кулап калдым”. Айылга баргым келбеди. Шаардын оюн(зоогу азгырды, өзүнө тартты. Заводго ишке орноштум. Жатакана да беришти. Жаңы алган бөлмөмө кирдим. Түрмөктөлө чубалжыган түтүндөн көздөрүн жүлжүйтө, чычайта сигарет тиштеп, карта ойноп отурган эки жигитти көрдүм.

- Ассалоомуалейкум! - акырын салам айттым.

- ???

Жооп болгон жок. Анан кыйлада оюнду бүтүрүшүп, бири мени ормоё бир карап алды да көңүл кош гана күңк этти:

- Кимди издеп жүрөсүң?

Ишке орношуп, ушул бөлмөдөн орун алганымды айттым.

- Ого, жакшы болгон турбайбы. Менин атым Алик, - деди бири колун сунуп. 
- Анда бул достун урматына жүздөшүп коёлу!?

- Жүздөшсө жүздөшөлү, - деп экинчиси ыкчам кыймыл менен шыпылдап шкафтан жарымы ичилген бөтөлкө сууруп чыкты. Бирткеден “сеп” эткенден кийин мен да дүкөнгө чуркадым. Ошентип, ал жерден жолум “жакшы” башталды. Үчөөбүз бир цехте, жада калса бир сменада иштейт экенбиз. Эртең менен ишке барып, түш оой келебиз да, калган убакытты ресторан, кафе, пивоканаларда өткөрөбүз. Кечкисин түн бир оокумга чейин карта чабышмай. 

Бир жолу ал эки досум үч кыз ээрчитип келди. Түн ортосуна чейин ичкилик ичип, ырдап(бийледик. Кыздар да, биз да ылжып мас болдук. Андан аркысы эсимде жок. Эртеси соолуксам кыздар кетип калышыптыр. Ошол боюнча жарым жыл чамасында баягы үч кыздын бири келди.

- Курсактагы бала сеники!? - деди ал кыз.

- Кандай далилиң бар? - дедим.

Далилдей албады. Көз жашын көлдөткөн боюнча жолуна түштү...  

Ошентип, кара өзгөйлүккө салып, ага моюн бербедим. Энеме да барбадым, жок дегенде кат да жазбадым. Завод администрациясы ичип келгендигим үчүн эки жолу катуу эскертүү берди. Комсомолдук чогулушта сындалдым. Оңолушка акыркы убада  бердим.  Бирок эркимдин боштугу,  көңүлчөөктүгүм  аракты таштата албады. Аракка кандайча берилип, ага баш(отум менен биротоло туткундалып баратканымды өзүм да билбедим. Үстү(башыма каранып, кыздарга көз кырымы салып, табигаттын кооздугуна суктануучу кыялкеч мезгилим да аз(аздан жоголо берди. Колум калтырап, уйкум качты. Акыры иштен да чыгып калдым. Себепсиз көпкөнчүлүк акыры ушуга алып келди. Эми эртеден кечке пивокананы имерчиктейм. Бөтөлкө чогултуп өткөрөм. Кружканын түбүндө калган пиво калдыктарын чогултуп ичем. Бир кружка пиво же жүз грамм шарап ичкенден кийин гана көңүлүм көтөрүлүп, дүнүйөм түгөл боло түшкөнсүйт. Кийинки күндөрү бош бөтөлкө да табылбай калды. Жатаканадан да чыгарып салды. Жолбун итчесинен көрүнгөн жерге жатып күн өткөрө баштадым. Заводдо бирге иштешкен баягы досторума барсам “жыйналыш болмок эле” деп бөлмөдөн чыгып кетишти. Ындыным өчүп, туталанган боюнча кайра жөнөдүм. Комбинатта иштеген классташымды эстеп, автобуска отурдум. Менин алдымда кирген аял капчыгынан талон алып чыгып компостерге бастырды да, кайра капчыгына салып, жан чөнтөгүнө тыкшырып койду. Капчыктан кыпкызыл он сомдуктар көзүмө урунду. Напсим бузулуп, адамдык абийрим эстен чыкты. Экинчи аялдама( дан автобуска кирген элдин шарданы менен аны жөөлөмүш болуп, чөнтөгүнө колумду секин сойлотуп жибердим. Ошол мезгилде:

- Билетиңиздерди көрсөтүңүздөр! - деген текшерүүчүнүн үнү желкеден чыгып, капчыкты тутамдап тартып келаткан колума билет көрсөтөйүн деп чөнтөгүнө кол салган аялдын колу урунду.

- Кески, айланайындар, кески!? - деп ал бакырып жиберди. - Мындайлар аксым болчу эле, кармай көргүлө!? - деп безилдеген боюнча капчык тутамдап, коркконумдан карыша түшкөн колумду билектен кармап жогору көтөрдү.

- Тү(ү бети жок!? - деди бирөө.

- ”Окудай балага сокудай талкан кеппи” демекчи, ишке тойбой турчу эле учуру экен. Ак эмгеги менен жашабайбы дөңгөчтөй болбой!? - деди капталдан бирөө.
- Мага билетиңерди көргөзүп коюп, чырыңарды анан чечишкиле. Мен кызматта жүргөн кишимин,- деди текшерүүчү кайдыгер.
- О кокуй оой, ушунда билет болмок беле, баланын кебин сүйлөйсүз да!?
- Билети болсо чөнтөккө кол салмак беле. Мындайды мите дейт.  
Андан аркы сөздөр кулагыма кирбей көзүм алачакмактап, башым айланып  бара жатты. Карышкан манжаларымды кайрып, капчыктан чыгарып жатышкандарын гана билем. Эсиме келсем, аялдамада олтуруптурмун. Деги айкөл адамдардан кагылып кетсең да аздык кылат. Алар мени уялганынан башын көтөрө албай калды, жаш экен эсине келер деп ойлошуп, аялдамага түшүрүп коюшса керек. Ал жерден шалбырай туруп, бакты аралап барып дүпүйгөн  бактын түбүнө куладым. Андан башка кайда бармак элем. Курсагым кабырылып, имерилген бойдон таңды атырдым. Башым каңгырап, тилим кургайт. Бир жутум барматуха көзүмдөн учат. Күбүнүп, силкинген болдум да, көнгөн пивоканама бардым. Пиво ичкендерди көпкө жалдырай карап отуруп, алардан пайда болбогон соң көчөгө чыктым. Бала ээрчиткен бир аял келаткан экен.

- Эже жыйырма тыйыныңыз барбы? Бир буюм алайын десем жетпей жатат, - дедим жер караган калыбымда.

- Бар, айланайын. Аял сумкасын оодара баштады.

- Апа бербе. Бул ичкич!-деди бала апасына акырын.

- Жөн турчу. Аны сен кайдан билесиң!?

- Кебетесинен көрүнүп турбайбы чүрүшкөн жалбырактай болуп...

Аял 20 тыйын берип басып кетти. Ырахмат айтууга да жарабадым. Абышканы кичирейтип койгонсуп сүйлөгөн наристенин сөзү сөөгүмөн өтүп, чучугума жетти. Ушуга чейин эч бир күч таасир эте албаган сезимиме бүлүк түштү. Ызалыкка буулугуп чыктым.

- Ушунчалыкка жеткеминби? Кайсы ырысыма ичип атам? Эрезеге жеткирген энемди жалгыз таштап, эмнеге баса бердим? Энемдин менден күткөнү ушул беле? Деги жашоомдун максаты эмне??? Өзүмдүн  суроолорума өзүм жооп таба албай башым катып турду. “Акыры түшүнөөрүңдү билгем” дегенсип, тыйын колумдан “шыңгыр” эте  кулап, тегеренген боюнча “качып” жөнөдү...

*   *   *

Мен келгенде бирде жок болуп, бирде жылт этип  көрүнө калып булуттарды аралай каалгып жылган ай гана болбосо бүт айыл таттуу уйкунун кучагында магдырап жаткан экен. Айылга түнүчүндө келүүнү чечип, райондун борборунан бери жөө келгем. Короонун эчактан бери оңдолбой эскирген эшиги болор(болбос ачылып туруптур. Абайлай эшикти түртүп короого кирдим.

- Энеке!? - үйдүн терезесин чертип, акырын үн салдым.

- Аксарбашыл айланайын! Кагылайын каралдым! Кудайбергеним! Аман(эсен барсыңбы?!

Уйкусу качып, сак жаткан энем томолоно(жумалана турду да, сүйүнгөндөн кайсалап илгичти таппай, араң зорго ачаары менен  мага боюн таштады. Көпкө шолоктоп ыйлап, мен жөнүндө ар кимден уккандарын, аларга ишенбегенин айтып,  сүйлөп да жатты.
   

- Эне, энекебай, кечир мени!? Сиздин тилиңизди албай мен акмак болуп жүргөн экемин. Мындан ары ошол азезилди оозума алсам сиздин ак сүтүңүз урсун! 

Энем экөөбүз бири(бирибизге улам жашып, көпкө чейин кучакташкан боюнча турдук. Кудайберген терең күрсүнүп алды...

- Азыр энем колумда экенин билесиң. Быйыл окууну бүтсөм, үйлөнүп, айылга кетем. Атамдан калган үйдү оңдоп, көптөн бери ээн турган үйдөн түтүн булатышым мойнумдагы карызым дагы, парызым дагы,- деди көөдөндөгү сырын чыгарып алганга жеңилдене.  Кудайберген абама бир ооз сөз айтууга жарай албай, аны аягандан уламбы, терең улутундум. Азезилди жеңип, ак жолго түшкөн эрки күчтүү, акылы жетик адамга суктана карап турдум.

ОТУЗ ЖЫЛ ТАБЫШМАК БОЛГОН КАТ

Карылыктын алды кирип келгени байкалып, чачын күмүш кылдар аралап калса да али сулуулук сымбаты сакталган аял чет көчөдө семичке сатып отурду.

- Бир стакан салыңызчы!?
 
Аларманын карабастан даярдап койгон түтүк кагазына бир стакан семичке салып, жетелеген кызына сунуп жатып кыздын атасына көз кыйыгын жиберди. Ал кишинин өңү көзүнө чалдыгаары менен бир селт этип алды да, жүзү тамылжый жер карады. Аялдын бул абалын байкаган аларман же басып кетээрин, же бир нерсе дээрин билбей дел боло түштү да, саамдан кийин суроо узатты:

- Сизге бир нерсе болдубу?

- Эч нерсе деле... Айтмакчы бул кызыңызбы?- аял кызга ээк нускады.

- Неберем. Өңүңүз жылуу учурагансыйт!?
- Болсо болор. Аз эл бири(бирине тааныш өңдөнүп калат тура... Сиз Азимсизби? 
- Ооба.  Мен сизди тааный албай турам.
 
- Тааныбайсыз. Бирок мен сизди студент кезиңизден билем.

- Кандайча?

- Кечириңиз. Көңүл түпкүрүндө сакталган бир жабык сырым бар эле. Бир келген ыңгайды кетиргим келбей туру. Экинчи мындай учур болобу, болбойбу бир кудайдын өзү билет. Көөдөнүмдө көмүскө боюнча кетпесинчи!?...
- Табышмактатпай ачык айтыңызчы, - деди Азим.

Аял башкалар жолтоо кылбасын дегендей, семичке салган мүшөкчөсүн жаап, кичине четтей басты.
- Бул жолу да чечкиндүүлүгүмө салдым. Сиздин атыңыз Азим экенин студент кезиңизден билем. Менин атым Гүлбарчын, - деп баштады аял сөзүн.

- Гүлбарчын... Демек каттын ээси сиз экенсиз да!? 
Гүлбарчын Азимди бир эсе таң кала, бир эсе кубанганын жашырбай карады.

- Мени билбесеңиз да, сиз деле унутпаптырсыз го!?

- Ооба, кат ээсине жолугууну эңсегеними жашырбайм. Ал түгүл ошол каттын ар бир сөзү али жадымда. “Сен сүйгөндү эмес, сени сүйгөндү сүй”, - деген акылман кеп бар эмеспи. Анын үстүнө ошол мезгилде биз бойдок элек да! - деп Азим бир каткырып алды. 
- Анан анча чечкиндүүлүк кылып мага биринчи кат жазгандан кийин ачыкка чыксаңыз болмок экен.

- Ошол тилегиме жетпей калдым. Мени ала качып кетти. Аргасыз отуруп калдым. Ошентип, алгачкы арзуумдун бырын(чырыны чыкты. Тек гана, сизди көргөндө тунгуч махабатыма болгон кусалыгым көөдөнүмө батпай кетпедиби.

- Ырахмат, ачык айтканыңызга. Менин дагы жүрөгүмдү түпөйүл кылып жүргөн купуя сырымды чечип койдуңуз. Ошол кат менде дагы эле сакталуу. Айтмакчы, сиз мени кандайча таануучу элеңиз жана кат кандайча менин чөнтөгүмө түшүп калды?

- Мен сиз окуган университеттин  химфагында окучумун. Классташым Гүлжан сиздин курсташыңыз эле. Ошондуктан мен сизди көп көрчүмүн жана сиз жөнүндө билчүмүн. Мен сизди Гүлжандан да кызганчумун, сиз аны менен сүйлөшүп жүргөндөй, Гүлжан аны менден жашыргандай сезиле берчү. Катты болсо бир күнү университеттин коридорунан жандаша басып, жан чөнтөгүңүзгө салып кеттим. Аны сиз ойлонсун үчүн гана жазгам. Дарек(дайнымды билдирип, экинчи катымды  жазаарда ала качып кетишти. 

- Ыракмат Гүлбарчын, ыраазымын дагы бир жолу ачыктыгыңызга. Мүмкүн ошол кезде жолугушсак тагдырыбыз такыр башкача болот беле ким билет!?... Эми пайгамбар жашына жакындадык. Жаркылдаган байбичем бар. Балдарым өз алдыларынча очор(бачар. Өзүңүз көрүп тургандай неберелерим бар... 

- Жок, жок, Азим, кечириңиз. Мен сизди бузайын деген ойдон таптакыр алысмын. Тек гана алгачкы арзууну жүрөктөн өчүрүп салышка мүмкүн эмес экенин өз башымдан кечиргенден кийин, сизди көргөндө пенделик кылып  бир кездеги жүрөк дартымды чыгарып алдым. Мен  деле  азыркы  турмушума  нааразы  эмесмин. Жолдошум ала качып алса да кайрылып камчы чаппады. Балдарым, неберелерим өз алдыларынча.  Өзүм  25 жыл химлабораторияда иштеп пенсияга чыккам. Бир чети пенсиянын аздыгынан, бир чети эрмек катары элди туурап семичке сатып отурам,- деп Гүлбарчын жарк этип койду. Алар андан кийин бир аз кобурашып, жылуу коштошту.

Азимдин көңүлүндө мындан отуз жыл мурда Гүлбарчын жазган кат жаңырып баратты. Ал төмөнкүчө эле: "Учурашуу салам кат, ушундай экен адамзат. Кандай Азим ден соолугуң жакшы, окууларың ийгиликтүүбү? Азим сени бир көргөндөн  баштап эле менин жаш жүрөгүмдө махабат учкуну пайда болду. Ырас,  бир көрүү менен эле сүйүү пайда болбос, бирок учкун пайда болушу мүмкүн. Сен мени байкабаган чыгаарсың, бирок мен сени такай көрөм, ар бир кыймылыңа суктанам. Бул кандай кыз, мен көрбөсөм деле кандай сүйүү деп ойлоорсуң. Ооба,  турмушту терең ойлонуп чечиш керек. Бирок, күн айга, ай жылга айланды, мендеги сүйүү жалгыз сага байланды. Казанга сууну куюп кайната берсе, акыры ал капкагын жарып чыгат эмеспи. Кыргыз кыздарынын салтында жок болсо да ошол кайнаган суу сыяктуу мендеги сүйүү да ачыкка чыгууга туура келди. Азим  мен үчүн сенсиз жашоо кыйын. Жаш жүрөктүн шагын сындырбай ойлонуп жооп беришиң керек".

Гүлбарчын. Түбөлүк жарың. 3(май. 1967(жыл”.
ЭНЕ

Эне ооруп калды. Таңдан туруп демейки иштерин жасаган. Уюн саап бадага кошкон. Музоосун аркандаган. Сүтүн жылытып, сүт машинеге тарткандан кийин самоорго чай кайнатып, жалгыз болсо да шашпай боргулдана чай ичкен. Андан кийин абасын(ажындары менен өткөн(кеткендерди баарлашып жүрүп келген. Үйгө келип чырмап жаткан чийин эрмектеп отуруп, жаны жер тартып турганын сезди. Жер төшөктү кабаттай салып, башына жаздык койду да кыйшая кетти. Заматта эти ысып чыкты.

- Эски оорум кармап калган го, өтүп кетээр?! - деп ойлоду ичинен. Кара тер басып, шайы кетти. Көңүлү айланып кускусу келди. Бирөөлөрдү чакырып убара кылгысы келбеди. Жашы токсонго таяп калса да тың эле. Ошол калыбында жата берди. Бирин(бири “келин” деп тергешчү абысыны кокусунан кирип кал( баганда кандай болот эле ким билет. Абысыны бир нерсени жүрөгү сезгендей, дароо кошуна(колоңго чуркады. Эзели кандай кыйчалыш заман болсо да жетим(жесирин, карып(мискинин кароосуз калтырбаган, ал түгүл оору десе оору эмес, соо десе соо эмес эсерин да ээн таштабаган эл бул жолу да кемпирди көз жаздымда калтырбады. Бири күлүн чыгарып отун жакса, экинчиси чайын кайнатып берип, кезектешип карап турушту. Үч жыл мурда окуйм деп Бишкекке кеткен боюнча дайын(дарегин билдирбеген жалгыз уулун издетип  киши жөнөтүштү. Издеп барган киши кемпирдин уулун сураштырып, Бишкектин булуң(буйткасын бүт аңтарды. Акыры автобекеттин эле жанындагы аялдамада соода кылган кемпир(кесектердин катарында алдына 5-6 куту тамеки, кирдеген кичинекей баштыкка салынган семичке коюп, кылгырып кызуу отурган абалында тапты. Айылдашы ал(абалды айтып, аны айылга алып жөнөдү. Бул учурда кемпир бир жума тил(оозсуз жатып, жаңы эле үзүлгөн. Аттуу(баштуулары акылдашып, майрам сууга алууга жаңыдан камданып атышканда кирип келген уулун көрүшкөн эл өздөрү эркек уулдуу болгондой сүйүнүштү.

- Карагым, тагдырдын буйругу экен, апаңдан ажырап калдык. Кайрат кыл!? - деп шарт эле угузду бир аксакал.

- Энеке! - деп бир бакырган уулу али жаткан ордунан жайына коюла элек энесине бой таштады. Денеси сууй баштап, суналып калган кемпирге жан кирди. Акырындап көзү ачылып, өңүндө жылмаюу пайда болду. Оозун кыбыратып бир нерсе айтмакчы болду эле, алы жетпеди. Обдулмакчы болуп, анысынан да майнап чыкпады. Уулун теше тиктеген тейде бул турмуштун көк ирим дайрасына сорулуп, созолонгон боюнча сулуусуна тартып жатып калды. Оо, түбү тешик дүйнө, жалгыз уулунун асылынан да азабын, жыргалынан да жыласын көбүрөөк тарткан дагы бир өмүр өтүп кетти.

- Балам!- деди ошол карыя,- жалган дүйнө деген ушул. “Малым(малым дейсиңер, малың-тоонун чымчыгы, багым(багым дейсиңер, багың-токой чырпыгы” дегендей дүнүйө эч кимге оопа болуп бербейт. Энең сен деп күн кечирип, сен деп жашады. Сен келээрде үзүлүп кетсе да сенин келгениңди сезип, көзүн ачып, сенин карааныңды карегине батырып, тагдырына ыраазы болуп кетти... Атаңдан жаш калып, жалгыз сени бапестеп чоңойтсо да сенин убайыңды көрө албады. Сен не жаштык кылдың, не мастык кылдың, ошентсе да эне деген эне эмеспи, кайрат кыл уулум! Энеңе сенден топурак буйруганына да каниет...Энең бир эле сага эмес бүт айылга эне болучу. Сөздүн түз маанисинде жакшы адам эле. Энеңдин өлүмүнө кайгырбаган киши калбай, бүт айыл эли казганактап турганы эле ага күбө. Ошентсе да энеңдин алдында күнөөбүз чоң. Мурунтадан сени тарбиялай албадык. Ага кошумча азыр ичкилик  илдети улуу тумоо болбодубу уулум. Ичкилик ичкенибиз сөзүбүз, кылык(жоругубуз менен энеңдин канча жолу канатын кайрып, жүрөгүн муздаттык. Ал баарын кечирчү. Кош карегинен мөлтүр жаш тамчу да, ошону менен күйүтү басылып, бардыгын унутуп калчу. Анткени ал ЭНЕ эле. Бул сага эле багышталган кеп эмес уулум, баарыбыздын башыбыздагы күйүтүбүз да, үйүтүбүз да... Эми энеңдин зыйнатына туралы. Сөөк коюу чыгымына кабатыр  болбо, аны элиң көтөрөт, - деди карыя. 
- Кечиргиле, ата!? Энекебай ак сүтүңдү актай албадым! Оо, журтум, кечиргиле мендей акмакты!?- деп уулу буркурап жатты. 

- Болду эми. Кайрат кыл! Энең ак сүтүн кечкенин көзү менен айтып кетпедиби. Муну улуу той дейт. Элиң турбайбы, ата(энеңди көргөндөр турбайбы, сен жалгыз эмессиң!?- деп кайрат айтып жатышты. Кемпирди койгуча эл аягы үзүлгөн жок.

- Оо, эл(журт! Энемдин бересеси болсо менден алгыла, аласасы болсо кечтим!- деди уулу үч кайталап, эртеси сөөк коюлуп жатканда. Кемпирди коюуга кеткен бүт ыгым(чыгымды көтөргөн эл, эчен жылдан бери жалгыз калган кемпирдин артында ээлик болоор туягы бар экенине эле жетиналбай турушту.

- Аласабыз жок! - дешти бир ооздон. Анан сөөк коюлгандан кийин жабыла чуркурап уулунун үйүнө өкүрүп түшүштү.

ТОЙ

Демейки күндөрдө уулунан кагуу жеп, келининен тил угуп жетим баладай улутунуп коюп гана карала мышык менен капшытта жатчу Канчайым эне бүгүн эң кадырман адам болду. Анын 90го чыкканын белгилеп уул(келини той берип жатты. Белек(бечкек батпай, арак(шарап суудай акты. Энени эчак унут болгон төрүнө отургузушуп, эң мыкты делген каалоолор, тилектер айтылып жатты. Өкмөткө энени орден менен сыйлоону суранган сунуш кетти. Эртең эле бардыгы мурунку калыбына түшөрүн ойлоп, кыжалаттана ичинен сызган Канчайым энеге мындай жасалмалуулуктун кереги жок болучу. Ага чыныгы жылуулук гана керек эле.

ЫЗА

Бул жолу да чырды аялы баштады.

- Эй, ашкеби! Элдин эркектерин карачы!? Айда алтын, күндө күмүш табышат. Салган үйлөрүн, минген машинелерин карачы да, сен экөөбүздүн жашообузду карачы. Өкмөт берген чучуктай үйдө...Арабадай кылдыраган автобуста көрүнгөндүн колоңсосун жыттап... Аял чындап эле жашып кетти.

- Дүнүйө колдун кири эмеспи! - деди күйөөсү күңкүлдөп.

- Колдун кири деп отура бер ырыскактыланып, күндөп(түндөп кагазыңды тиктеп. Деги сага кайсы кара теке сүзгөн күнү жолуктум экен. Же бир элчилеп эки жакка бара албасак, же бир бапыратып акча кармабасак. Өңгөнү кой балдарыңдын бут кийимин карачы, алардыкынан кайырчыныкы артык...

- Мунуку да туура, - деп ойлоду, бирок бирдеме деп чырды ырбаткысы келбеди. 
- Кетем!?-деди аялы. 
- ? - Күйөөсү үн катпады. 

- Ушул жашоодон көрө иттин жашоосу артык! Аялы долуланып ыйлап кирди.

- ?.. Күйөөсү дагы эле үн(сөзү жок салбырап отурду.

Андан үн чыкпагандан кийин аял буркан(шаркан түшүп, балдарын уруп(согуп кийинте баштады. Кийимдерин будалап(судалап баштыкка салып кирди. Орноткон эстеликтей солдоюп отурган күйөөсү, аялы чындап эле кетээрине көзү жеттиби, ордунан ыргып турду.

- Эч кайда кетпейсиң! Балдарды кыйнаба! Мен кетем! - деди өкүм. Балдарынын бетинен өөп, шарт  чыгып кетти.

Баятадан мөрөйү үстөм болуп аткан аялдын, оозу аңырдай ачылды. Күйөөсүнүн мындай чечкиндүүлүгүн илгери(кийин көрбөгөн аялы далдырап отуруп калды. Жардылыгы болбосо жан адамга жамандыгы жок, жибектей чоюлган күйөөсү үч күндөн кийин өз короосундагы эле кепеде созолонуп асылып турган жеринен табылаары үч уктаса түшүнө да кирген эмес. 

АНТ

Баласы экөө базарга барган. Үйгө кирери менен эле, мынча эмне жоголдуңар? - деди апасы.

- Атама бир эже жолугуп, сүйлөшүп туруп калышты, - деди бала.

- Ал кайсы катының эле? Мунун баскан(турган жеринин баары эле аял! - деп апасы эрине мурду менен бир тийди.

- Тигил... чогуу иштеген келинге жолугуп калдык!?

- Ал кандай келин экен, сени базардан күтүп жүргөн!?

Бала андан ары уккусу келбеди. Кулагын басып бөлмөсүнө кирип кетти. Апасы долуланып ыйлап жатты. Атасы анда(санда күңк(мыңк дегени болбосо күнөөлүүдөй шылкыйып отурду. Бала өзүн( чө букулдап ыйлап, экинчи көргөнүн айтпаска ант берип жатты.


КӨЗДӨР
Базарга барганда коркконум көздөр. Анткени, товарымды алаар бекен деп жалжылдап, балбылдап карашат. Тикирейген көздөр тимеле желкеңден өтөт. Бир буюмун сатып нурданып, эч нерсеси өтпөй сурданып турган көздү көрөсүң. Айтор чачыраган, жалтанган, жалдыраган, жалооруган, бозоргон, тунарган, кубарган, кубанган, муңайган, суранган, момураган, кылгырган, кыйналган, киртийген, тиртийген, тирмийген, оту өчкөн, жашылданган, теше тиктеген, күл( мүңдөгөн, бүлбүлдөгөн, чарчаган, чаалыккан көздөр. Базар жалаң көздөрдөн тургандай. Бирөөнүн көзүнө көзүм чагыша түшсө, өзүмдү коёрго жер таппай кетем. Анткени, көздөр баарын айтып турат.
БАЗАР
Ун алганы баргам. Базарга жетээрим менен эле көздөрүнө чейин ун болгон кыз(келиндер, шуулдаган жигиттер тегеректеп калышты.

- Ун алыңыз. Тегирмендики. Арзан. 
- Меникин алыңыз. Комбинаттын уну. Аппак. 
Чымчып көрсөтүп атышып, заматта агала кылып жиберишти.

- Мүшөгүңөр канча килден? 
- Кырк беш. 
- Элүү. Меники так байке!?
Тике карадым. Алдамчы көздөр. Айтыла берип башкага бурулбай калган сөздөр.
- Албайм!?

Албасаң базардын балакетин алганы келдиңби дегенсип, шаабайлары сууй мени жек көрө тиктешти да, жаңы келген адамды тузсураган койлордой жабалактап калышты. Күбүндүм да, тигилерчилеп көрүнгөндү жакалабай четте турган жигитке басып келдим.
- Сеники канча кил чыгат? 
- Ачык айтсам 42 килден кемибейт байке.
- Момураган бейкүнөө көз мени тике карады. Көз чындыгын айтты. Чындыкты айткан көз жалтайлабай тике карайт. Чындык бар жерде арамдык болбойт. Айткан акчасын төлөп бердим.
- Нарп берсин! - деди жигит.

- Береке тап! - дедим мен.
 
О, кагылайын турмуш. Ушул момураган бейкүнөө көздү да бир күнү эле тигилердикиндей кытмыр көзгө айлантат эмессиңби!? Аны өзү да билбей калат го!? Унду сүйрөп, ушуну ойлонуп бара жаттым.

“ЭНЕ”

Бир жыл мурда төрөт үйүнө таштай качкан келин баласын “доолап” келет. Алар тиешелүү документтерди талап кылат. Анда келин “өз баламды өзүмө жөн бербей ар шылтоону айтасыңар!?” - деп мыйзамдуу талапка нааразы болот. Каталыгын кеч да болсо түшүнгөнү ичти жылытканы менен, күчүкчө көрбөй таштаган баласын өкмөт алпештеп бир жыл бакканына ыраазы болуунун ордуна айтканы тиги... Деги түркөйлүгүң да курусунчу.

ЧЫРАЙ

Кемпир(кесектер даараткананын жанына чогулуп калганынан басып барсам, “көзүң жамандыкты көрбөсүн” жаңы эле төрөлгөн балкайган эркек баланы таштап кетиптир.  Бардыгы жерге түкүрүп турушту. Эртеси баланын энеси табылыптыр, дегеле чырайлуу неме экен дешти. Жоругу жолдо калсын. Кудай теменедей акыл бербегенден кийин анын чырайын чылап ичмек белек. Ошол чырайы чымылдатып жүрүп түбүнө жеткенин түшүнөөр бекен ал эне сөрөй.

УБАЛ(СООПТОН КИМ КОРКОТ?

Алып сатардан алган аракка ууланып кайтыш болгон жигиттин келинчеги: 

- Убал(сооптон коркушпайт экен го шүмшүктөр!? Убалы уктатпасын!- деп чырылдап(чыркырап жатты. Көргөн(билгендер алып сатарга да, аракка да наалат айтып турушту. Элине опол тоодой эмгек сиңирген, оорулуу Сүкөмдүн (Чокморов) бут ордуна бут болуп турганда машинесин уурдай качып ажалынын тездешине себепчи болгон, колунан иш да, сөз да келген кыргыздын бир таланттуу да, чырайлуу да баласы Жокемдин (Кайыпов)  мойнуна сыйыртмак салып убал(соопторунан коркпогон шумпайлар кимдин убалынан коркмок эле деген ой көңүлүмдү мыжыгып турду.

СЫНГАН МҮЙҮЗ, ЗЫРКЫРАГАН СӨӨК
Автобуста эки жигит бажакташып баратышты: Түндөгү мушташыбыз кудум эле телевизордогудай болбодубу. Нарындык бир баланы келиштире тээп калдым эле, туфлийимдин таманы ажырап кетиптир... 

- Мен таластык баланы байкелеттим го чиркин... 

Атаганат ай, сынган мүйүз кимдики да, зыркыраган сөөк кимдики!?

ДЕГИ БИЗ КЫРГЫЗБЫЗБЫ?
Мурда  көчөдөгү көрнөктөр, аталыштар, жарыялар жалаң  орусча   болсо, кийин эки тилде жазыла баштаган. Эми англисче, түркчө жазылууда. Кыргыздын борбор шаарында таза кыргызча эле жазууга неге колубуз барбайт? Же кыргыз тили ошончо эле начар тилби, же өзүбүздүн кыргыз экенибиз күмөнбү!? 

КЫРГЫЗ БОЛГОНУМА АРДАНАМ

Тарыхчы болбой туруп элге тарыхчылардан артык эмгек өтөгөн жазуучу Кеңеш Жусупов “Керээз” деген тарыхчы Белек Солтоноев жөнүндөгү чыгармасында төмөнкүчө жазат:

- Биз, кыргыздар, тарыхыбызды али да жакшы билбейбиз. Тарых элдерге дайындуу, ишенимдүү жана так илим деңгээлинде ачык жазыла элек. Байыркы Чыгыш же Батыш тарыхын, мифин кандай кызыгып окуйсуз. Буга ардануубуз, намыстанышыбыз да керек. Ар элдин түп тарыхы кызык, баалуу жана сабак болор жактары көп. Качандыр бир кыргыз баласы келечекте өз элинин тарыхын, мифин башкалар суктанып, көркөм чыгарма окугандай мыктылап жазып берээрине ишенемин. А өзүм жөнүндө болсо, ойлойм - ойдон чыгарылган сентименталдуу же куру сөз менен жалганды кураштырган көркөм чыгармадан көрө тарыхты же чыныгы инсандын өмүрүн, насаатын, эмгегин жазсам элге пайдалуудур, кудайым ушуну мага жазууну буюрган экен деп белди бекем бууп киришемин.

Атаганат, күнүмдүк кара курсактын, убактылуу бийлик менен байлыктын эле камын ойлобой, ата(бабаларыбыздын баскан жолун тактап, урпактарга мурастоо жөнүндө ар бирибиз  Кеңеш аба айткандын жок дегенде төрттөн бириндей эле ойлонгондо тарыхыбыз алда канча так, келечегибиз жаркын болбойт беле.

Энциклопедияларды даярдоодо белгилүү эле айрым инсандардын өзүнө жасаган өгөй мамилесин, өз элинин тарыхынын такталып калышына караганда бийликтегилерге жагынууну артык көрөрүн,  заказ берген макаланы жакшылап жазып бергенди кой,  беш мүнөттө бүтүрчү өз өмүр баянын да түрдүү шылтоо менен узак мезгил чоюп, аркасынан чуркатып жүрүп араң жазып беришээрин эстегенде (ал эми бир маалыматы камтылса, экинчисин таштап кеткени, кыргызча сабатсыз жазылганы өзүнчө сөз) өзүмдүн кыргыз болуп калганыма арданып да кетем...Ал эми өздүк архив түзүү иши бизде таптакыр калыптанбаптыр. Урунттуу окуяларды жазып жүргөндү кой, мөөнөтү бүткөн документтерди, мурда алган сыйлык барактарын (грамота) да ыргытып  жиберебиз. Ошондуктан биз өз тарыхыбызды так билбей келебиз. Эл(журтка эмгеги сиңген белгилүү адамдардын буюм(тайымдарын сактаганды, кокус сактап жүрсөк аларды музейге өткөргөндү дегеле адатка айландырган эмеспиз. Анын үстүнө кээ бир конкурска, мектеп, район, облустардын музейлерине тапшырган буюмдарыбыз дайынсыз “жоголуп кетип” көңүлдү кайт кылган учурлар да көп.

ЖӨНӨКӨЙЛҮК, АЙКӨЛДҮК
Энциклопедия даярдоо түйшүгү менен 1994(жылдын 14(ноябрында эки жылдан  бери жамбашы сынып үйүндө жаткан эл акыны Байдылда Сарногоевдикине барып, “Талас облусу” энциклопедиясына өмүр баяны жана чыгармачылыгы жөнүндө даярдап алган чакан макаламды (чынында ал көлөмдүү жазылышы керек эле) окуп берсем: “Бардыгы туура, алымча(кошумчам жок, унутпай эл катарына кошуп койгонуңарга эле ыраазымын айланайын!” - деди.
- Сизди унутсак анан кимди китепке жазабыз!? - деген болдум.

Энциклопедияга кирүүгө эч бир критерий боюнча акысы жок болсо да, “мени эмне үчүн жазбайсыңар?” же “тигинимди, мунумду калтырып коюпсуңар!?” деген көптөгөн майда дооматтарга бышы кулак болуп көнгөн жаным, залкар адамдын жөнөкөйлүгүн, карапайымдыгын, бийиктигин, айкөлдүгүн алгач туйгандай болдум.

ЖЕТИМ СӨЗ

Бир жолу айылдаштарым менен чогуу отуруп калдым.

- Бабаларыңардын тарыхын тыңдай жүргүлө балдар. Көзүм барда силерге жеткириш пенделик парзым!? - деди Айты аксакал.

- Коюңузчу жарыктык. Сиздин жомогуңуздун азыр кимге кереги бар!?-деди ал жердегилердин бири.

- Андан көрө жүз грамм алып койсоңуз боло ата, тишке жумшак,- деп экинчиси тамашага бурду.

- М(м(да... Айты аксакал ичинен тынып, оор күрсүнүп гана койду.

Аттигиниң ай! Кезинде топ ичинде сүйлөсө таңдайынан бал таамп, шаңшыган бүркүттөй топтун көркү эле го. Тамшана угуп отуруп таң атырышчу эмес беле!? Сөз кадырына жеткен өзү теңдүү курбулары суюлуп, чери жазыла сүйлөй албай, сүйлөгөн сөзү талаага айтканга тете болуп баратканына айтылуу Айты чечендин капталы эңшерилип, канатынан айрылган куштай карып болуп баратканын сездим. Сөзүн уккан жан болбосо, өз  деңгээлинде  сүйлөшө алган адам чыкпаса, кандай чечен болсо деле мокойт экен го!? Сөз билги чечендердин “тыңшабаган сөз жетим” дегени мына ушул турбайбы. 

СӨЗДҮ УККАНГА АЙТ

1960(жыл. Университеттин жатаканасы. Бөлмөбүздө отурсак Мырзакайым аттуу теңтушум келип калды да, эки жакты карап: “бозокордун үйү апырык менен сапырык, наспайчынын үйү түкүрүк менен какырык!?” - деп коюп чыгып кетти. Карасак бөлмөбүз жыйналбаган, пол кир, айрылган кагаз, тамеки калдыктары жатат. Уялганыбызды айтпа. Ошондон баштап окууну бүткөнчө бөлмөбүздү таза кармадык,- дейт байкем (профессор Эсенбек Мамбетакунов). Сөздү укканга айт, сууну сиңген жерге чач демекчи сөз маанисин түшүнгөн, уятты сезген, жасаган ишинин оң(терс жактарын баалай билген адамдар гана ушинтип айтышат го сыягы. Болбосо биздин үй менен эмне ишиң бар деп Мырзакайымды кагып коюшмак да, бул окуя айтканга да арзыбастай сезилип, эчак эле унут болмок.

МЕКЕН
Шаар четиндеги дачага барганбыз. Жайкы аптап ийиген энедей дене(бойду көлкүтөт. “Манас” аэропортун жанып өткөн Ат(Башы каналын бойлоп, бой сергитүүнү көздөдүк. Сууга чукулдаганыбызда атайын суу алууга ылайыкталган секичеде комдонуп жаткан боз чаар баканы көрдүк. Бизди карай бир аз имерилип койду да, канчалык жакындаганыбызга карабай кыймылсыз жата берди.

- Атаңдын көрү ээй! Айбатын кара, айбатын. Ушул жерди ээликтеп жүрсө керек. Бизден коруп, кызганып жатпайбы. Ар кимге өз Мекени ыйык деген ушул эмеспи,- деди жанымдагы Жумабек (Байгелдиев) байке. Биз суу жээктей ал жерден узаганда гана бака сууга чулп деп секирип кетти.

ЭПОСТОРДУ БИЛЕБИЗБИ?

Жаңыл Мырзаны чыгаан, баатыр, акылдуу, ишкер аялдардын символу катары карап келебиз. Анын баатырдыгында талаш жок. Өз эли(журтун каракчылардан коргогон. Ал түгүл өткүрлүгү, тайбастыгы, кашкөйлүгү менен “канчыктын канчыгы” деген бир эле сөз үчүн Үчүкө, Түлкү сыяктуу кыргыздын чыгаан жигиттеринин башын жеген. Ага намыстанган кыргыздар Жаңылдын элин чаап, өзүн туткундап, шылдың, жаза катары эңкейип калган Калматай аттуу чалына алып беришкен. Кара күчтүн эгедери болсо да, элдин бул чечимине каршы чыга албаган Жаңыл кордуктан башы чыкпаган карапайым кыз(келиндердин бирине айланган. Кийин бир тойдо кайнилери элге эрмек болуп, өнөр көрсөтүүнү суранышканда, адегенде көңүлдөнбөсө да, акыры бүт өнөрүн көрсөтүп, аялзатына болгон кемсинтүүлөргө чыдабай, артынан куугандарды кырып, адилеттик издеп эли(журтуна баса берген. Бирок, ал элдин эсинде санжыргалуу баатырдыгы, эр өлтүргөн канкордугу үчүн эмес ириде кыз(келиндердин азаттыгы, тең укуктуулугу, азыркы гендердик саясат үчүн алгачкы күрөшүүчүлөрдөн болгондугу менен калып жүрбөсүн?! Ал эми Шырдакбек акылы тайкы, эсирген аялына көргөн камкордугу, аны тарбиялай албагандыгы, Коңтаажы болсо көпкөнчүлүктөн айтылуу боз жоргону минип качып барган ошол аялга жасаган адилет мамилеси менен тарыхта калганын билебизби!? Душман болсо да ошол иши менен Коңтаажы эл акылында урмат(сыйга татып келатканын аңдай алдыкпы!? Ошондой эле “Көкөтөйдүн ашы” Ала(Тоодой эт, Ала(Көлдөй чыктын символу эмес, акылман Көкөтөйдүн мага аш бербе, ыгы жок ысырапчылыкка барба, элдин бейкуттугун сакта деген насаатын укпай, Чоң чырдын башталышына себеп болгон  аш берген, байлыкка көпкөн Бокмурундун кылыгын ашкерелөө, башкаларга эскертүү экенин аңдаган киши барбы?! Деги эле океандай чалкыган “Манас” эпосубузду, кенже дастандарыбызды толук окуп чыгып, андагы идеаларды жетик түшүнгөн кыргыздын саны канча болду экен!?

*  *   *

- Сүйүнчү! Сүйүнчү! Жеңем эркек төрөдү! Сүйүнчү!- деп чыңкылдай кыйкырып, дерделеңдеген тестиер кыз тызылдай чуркап, чымылдаган боюнча үймө(үй кыдырып  жүрдү.
- Болсун, болсун айланайын! Бөбөгүңдүн боосу бек болсун! Ак жолтой турбайсыңбы бөбөк ээрчитип келген. Мегой сүйүнчүңө деп ал барган үйдөгүлөр момпосуй, тыйын, кол жоолук берип, жакасына төөнөгүч, топчу кадашты. Уккандар өздөрү уулдуу болгондой барбалактап сүйүнүшүп, дароо  ал үйгө агылышты. Кыз эдиреңдеп, жетине албай, чакан айылдан айтаарга дагы киши таппай жүрдү. Эркектер эшиктен эле куттук айтып кетип жатышса, кемпир(кесек, кыз(келиндер үйгө кирип, капталга калыңдай салынган төшөккө жаткырылган жаңы төрөгөн келиндин жанындагы баланын мурдунан чымчый искеп өөп, томурулган сары майдан жентек ооз тийип, үй ээлерине каалоо(тилектерин айтып кетип жатышты.

Баланын төрөлүшү бүт айылдын рухий майрамына айланган бала кезимде кош карегиме орноп калган ушул көрүнүш азыр солгундап баратканына, деги эле ушул сыяктуу жакшылык(жамандыктарды азыркы кары(картаңдардын кайдыгер карап, жаштары арак тойго гана айлантып бараткандарына ичим ачышат. Ошол кездеги элге болгон кусалыгым көөдөнүмдү тээп чыгат.

*  *  *

Эне тил билүү парызбы же милдетпи? Эгер энеси эне тилин билбесе баласы кайсы тилде сүйлөшү керек? Аны эне тилиңде сүйлө дегенге акыбыз барбы?
*  *  *

- Экөөбүз баш кошсок, шампан ичип шарактап отурсак!- деп кыялданчу. Тилегине жетти. Үйлөндү. Шампан ичишти. Казан(аяк кагышып калчу. Кокус ажырашып кетсек, күйүтүмдү арак менен гана басам дечү кийин. Бул ойлогону да аткарылды. Кийинки үй(бүлөсү көзүнүн кареги менен тең айланып турса да көп иччү болду. Аракеттенсе да өзүн кармана албай баратты. “Пендемдин оозунда болсо, кудайдын кулагында” деген сөздүн төркүнү ушундабы, же мунун башка сыры барбы!?

*  *  *

Көл жээгине, парктарга эс алганы келген салабаттуу эле адамдар астына сала коюп отурган гезитин, тамак(аш калдыктарын, балмуздак, тамеки кабыктарын кайдыгер гана туш келди ыргытып, чачып салып баса бергенин, бутактарды сындырганын көргөндө дароо эле энем эсиме түшөт. “Адамдын тазалыгы көчкөн журтунан билинет”, - деп жайлоодон көчкөндө журттагы кагаз(кугаз, чүпүрөк( чапырактарды чогулттуруп өрттөтчү. Отун тергени чыкканда: өсүп турган арча, шилбилерге тийбегиле, куураган чегедек, бутак, агынды(шилендилерди гана чогулткула дечү. Кат(сабатсыз айылдык кемпирдин азыркы дипломдуулардан билимдүүлүгүнө тан берем. Көрсө экологдор мурда эле бар турбайбы?!

*  *  *

Ушул кемпирден баары “коркушчу”. Баскан(турганыбызга киришпесе деле ынтымагыбыз бекем дешчү күңкүлдөшүп. Көзүм өткөндөн кийинки тагдырыңардан корком. Бирдиктүү болгула!- дечү кемпир. Чын эле кемпир өлгөндөн кийин ал башкарган бир уруу түгүл, ичиндеги бир туугандар да чар тарапка басты. Бири(бирине чоочун болуп калышты. Эркиндик жакшы. Бирок, жүрүм(тыйымды тескеп, биримдикке чакырып турган башчы да керек белем.

*  *  *

Кыргыз деги “кыйын” эл. Кызматтан көтөрүлсөң, китеп жазсаң, илим жактасаң, сыйлык алсаң ж.б. дароо билет. Эгер пайдаң тийгидей болсо жерге(сууга тийгизбей мактайт. “Туура бийде тууган жок” болуп түз жүрсөң жаман жагыңды чукуй баштайт. Пайда(зыяны жок катардагы бирөө болсоң көрмөксөн, билмексен, укмаксан болуп гана момпоюп коёт. Кокус сенин көзүңчө ал ийгилигиңди бирөө айтса таң калымыш болот да, дароо башка сөзгө бурат. Же ишиңдин оор(жеңилин эмес, айлыгың канча экенин сурайт, Ийгилик(кемчилигин  бетиңе айтуу эзели болбойт.

*  *  *

Аман жүрүп, АДАМ болуу - Баатырдык.

*  *  *

Ал мекеме жетекчиси болуп дайындалды. Кол астындагылардын көбү өз айылдаштары эле. Карапайымдыгы, куулук(шумдугу жоктугу, түз жүргөндүгү, тартипти эмес ишти талап кылганы аларга жакпады. Кечээ эле базарда баштык көтөрүп жүрчү эмес беле, атасы болгону уйчу эле го, эми ушул бизди башкарабы дешти. Намыстанышты. Арыздар туш(тушка жамгырдай жаады. Мурунку иштерин казышты. Акыры алып тынышты. Күнөөсүздүгүн далилдей албады. Жаңы жетекчи келди. Анын ишти сурабай эле темирдей тартип кармаганы барына майдай жакты. Бирок, мурунку жетекчинин айылдаштарын улам бирден “өз арызы менен” бошото берип, баарынын түбүнө жетти. Ошентип, курнамысчылдардын, жетекчилердин дараметтери дагы бир жолу далилденди. 
*  *  *

Бир окуучу согушту жек көрүү сезимин билдирип ыр жазыптыр. Атасы аны окуп: “Уулум, сен согушту көргөн жоксуң да!?” - дейт.

- Бирок мен согушту көргөндөрдү көрбөдүмбү ата!?-деп жооп бериптир баласы.

*  *  *

Чаңкаганда чай иче койчу кызматтагы чай чынымды адегенде кагаз менен сүртүп, андан кийин содалап, айтор кыйла машакат менен жууп бүткөндө колуман түшүрүп сындырып алдым. Бирок, чынынын сынганына кейибей эле “ийлеп(ийлеп итке салып берди” деген сөздүн маанисине эми гана түшүнгөнүмө кубандым.

*  *  *

Тойдун максаты чогулуп тамак ичүү, көңүл ачуу, материалдык байлык топтоого гана болгон аракеттей көрүнгөнү менен, анын аркасында рухий дөөлөткө умтулуу жаткандыгын той бергендер да, тойлогондор да көп элес ала беришпейт.

*  *  *

Бир үйдө көп жыл энем экөөбүз эле жашадык. Бир агам чабан - тоодо, бир агам шаарда - окууда, эжем өз тиричилиги менен. Мен өтө эле кичинемин, энем кары. Уулуңду эптеп чоңойтуп келатасың байбиче, буюрса убайын көрөрсүң деп калышчу. Энесин бакканга жараган чоң жигит болуп калган тура деп мени макташчу. Мен энемди бактымбы же энем мени бактыбы, айтор кыйла жылдар  бирибизге бирибиз өбөк, жөлөк болуп турмуш кечирдик.
*  *  *

Өлүм коркунучтуу деле эмес. Чындап келсе бүткүл өмүрүңдүн максаты татыктуу өлүмгө умтулуу экендигин билип койгон артыкбаштык кылбас.

*  *  *

“Жесе да май жакшы, жебесе да май жакшы” деген эл акылынан чыккан сөз менин майга болгон жылуу сезимимди пайда кылып келатса, көпкөн бирөөгө карата айтылган “көзүн май басыптыр” деген сөз майды жек көрүүгө үндөп турбайбы кашайып.

*  *  *

Кайгыны кубаныч коштойт, кубанычтан кайгы жаралган учурлар да аз эмес. Турмуш ошол кайгы(кубанычы менен таттуу, жаркын. Эгер жашоо(турмуш жалаң эле кубанычтан, же кайгы(кападан турса, анда ал кызыксыз болуп калмак. 
*  *  *

Ата(бабалар жасаган иши, айткан сөзү менен бизге нелерди гана үйрөтпөдү. Ал эми биз балдарга бир нерсе үйрөтө алдыкпы!? Же терс жүрүм(турумубузду көрсөткөнүбүз аз келгенсип, азыркылар бузулду,- деп кайра аларды күнөөлөп коюп эле басып жүрөбүзбү? 
*  *  *

“Өткөн ишке өкүнбө!”- дейт кыргыз. Бул калетсиз чындык. Өткөнгө өкүнгөндөн эмне пайда. Бирок, өкүнүүнүн өзү кетирген кемчиликти, катачылыкты сезүү дегендик эмеспи. Ал эми аны туура түшүнүп оңдоого аракеттенүүдөн өткөн улуулук барбы!?
*  *  *

“Атаңды өлтүргөнгө энеңди алып бер”, - деген кыргыз насааты не деген гана Улуу сөз!? Бул жамы журттун биримдигин, ынтымак(ырашкерлигин сактоо үчүн жеке, майда трагедияларды садага чапкан акылмандыктын, даанышмандыктын белгиси, улуттук идеологиянын жеткен чеги эмеспи. Мындан өткөн  айкөлдүк да, улуулук да болбос?
*  *  *

Бала кезде энем: “Баланчанын баласын карачы, тим эле биттин ичегисине кан куят. Элдин балдарындай тири карак болсоң болбурабай”,- дээр эле. Башкалар өз балдарына мени үлгү кыларын да угуп калчумун. Ата(энеге өз баласынын жаман жагы, башка балдардын жакшы жагы эле көрүнөбү? Же сыр башкадабы?
*  *  *

Кыргыздын кеңеш сураган ишке так жооп айтпай анча көңүлдөнбөгөндүгүн, каяшасын, макул эместигин купуя билдирген сөзү - “өзүң билчи”. Билгенге “аны жасабай эле койсоңчу”,-деген сөз.
*  *  *

Бирөөнүн ийгилигине өзүнүкүндөй кубанып, башканын кайгысын өз жүрөгүнөн өткөргөн адам гана пенделиктен өтүп адамдык даражага жетет окшойт.
*  *  *

Айылга барган сайын өзүм өнүп(өскөн үйдү көрүп, балалыгым көзүмө элестеп, эчак көзү өткөн энеме учурашып келгендей болор элем. Быйыл айылга барсам ал үйдү агам бузуп салыптыр. Үйдөн жараңка кетип, жашоого мүмкүн болбой калганда бузганын дилимде сезип турсам да, энем экинчи ирет өлгөндөй томсоруп, көңүлүм зилдеп кайра жөнөдүм.
*  *  *

Телеберүүдөн ыр кесе берилип жаткан учурда кээде чий чырмоо, өрмөк согуу өңдүү кол өнөрчүлүк да көрсөтүлүп калат. Ал майрамдык шаан(шөкөттө эмес, жөн күндөрү жасалуучу иш. Демек ал жасалмалуулук. Ошондой эле улуттук кийимдерди да ыгы жок кийгизип койгон учурлар бар. Алсак, “Ак терек, көк терек” сыяктуу балдар оюндарын жаштарга ойнотуп, чалынып жыгылаарына карабай кош этек кийгизип коюшат. Ал эми ата(бабадан келаткан салт боюнча секелек кыздар топу, тебетей, келиндер жоолук, аялдар элечек салынышаарын, шөкүлө үйлөнүү үлпөтүндө гана кийилээрин көп элес ала беришпейт.
*  *  *

Эгерде сени бирөө айбан десе, ага анча деле арданба. Андан көрө ошол сөздө чындыктын үлүшү  канча экенин ойлон.

*  *  *

Мен талантым ашып(ташып, “жазбай коюуга мүмкүн болбой калгандан” жазуучулукка ык койбодум. Тек гана билген, көргөн, сезген, туйган, уккандарымдын керектүүлөрүн, өз ой(пикиримди башкаларга кандайдыр бир пайда келтиреби деген гана ак ниет, адал тилек менен жеткиргим келди. Менин чыгармаларым түбөлүктүү болуп, мага атак(даңк алып келээрине, өзүмө өзүм курган эстелик болуп берээрине деле көзүм жетпейт. Тек гана ак дилден жасаган аракетимдин аз болсо да элге пайдасы тийер бекен деген гана далалатым.

ЭТЮДДАР

ЖАЙ
Саратан жай. Ар түркүн куштун үнү. Гүлдөн гүлгө конуп канат каккан көпөлөк. Жайкалган жашыл тулаңды кечип, көпөлөк кубалаган секелек кыз. Жылга этегинде жумурткадай ак боз үй, эпчи жагында ышталган сабаа. Ак калпагын алчыланта кийген улан сабаа бышууда. Боз үй көлөкөсүндө элечекчен байбиче отурат жүн тытып. Бирде  маашырлана көпөлөк кууган небересине серп салса, бирде сабаа бышкан небересин чарчады го деген кыязда кулак төшөй калат. Андан көлөкө талашып Кумайык жатат тилин салак( тата акактап. Жылкылар желе боюнда ылаалайт. Уул(келини кетип барат саанга, келини чаканы каруусуна илип, бири бирин тамашалай. Таштан ташка урунуп, аскадан боюн таштайт өлөрман суу. Сугатчыларга арнап эки чанач кымыз артынган жылкычы миң жылдап өскөн жапан арчаларды аралап жакага түшүп барат кыялай. Тоо боорунда бири биринен көлөкө талаша жуушаган кой, жумуру ак таштардай болуп. Сайгактаган музоо дыргаяктаган боюнча кечмеликке кирип барып гана жоошуп калды сырактаган куйругун түшүрүп. Шумдугуң куру! Күн түшүп келиптир жерге. Кечмеликтеги музоонун катарында күн турат чакыя тийип. Аны көргөн кыздын көзү бакыраят, кечмеликтеги күнгө тигиле. Суу шапатасы, түркүн түстүү гүлдөрдүн жыты аңкыйт каңылжаарды жарып... Жайлоо керемети өзүнчө эле поэзия экен го!? Таңкы шүүдүрүмдөй мөлт этип кулаган таптаза эле ыр турбайбы!

КЫШ
Кыш. Кар сампарлап жаап турат. Дөңдө балдар жүрөт ызы(чуу түшүп чана тээп. Суукка, кардын жааганына карабай маңдайкы курулушта иш кызуу. Куруучулар булоолоно тердеп алышкан.  Өйүздөгү жалпак үй алдында муруту калдайган чал кар күрөөдө. Бак(дарактар күпүйүшөт аппак тончон. Көчө боюнда кыналышкан  кыз(жигит. Кыз колун тосот сампарлаган карга. Заматта эле колуна кар толо түшөт бапыйып. Бейкапар келе жаткан жигиттин моюнуна кар салып жиберип, кыз шыңгыр күлкү чача качып жөнөйт. Жигит аны кубалап жетпей келет далбалактап... Көчөдө кыш. Аппак кар. Алгачкы арзуу. Шыңгыр күлкү. Жаштыктын шаңына, шаттыктын салтанатына  кумары канбай теребел дымырап турат.

…Гүлгүн кези көңүлдүн шаттык делет,

Өткүр кези өмүрдүн жаштык демек...
Даң салган жаштыкка кыял мас болгон кыз(жигит элес алышпады ал мезгилде куруучулар аларды жабыла карап калышканын. Байкашпады чал күрөгүнө сүйөнүп, баш чайкай күлүмсүрөп турганын. Көрүшпөдү суу алып келе жаткан чалдын кемпири жыгылышпаса экен деп аларды карай берип, өзү тайгаланып жыгылып суусун төгүп алганын. Элес алышпады балдар гана эч нерсе менен иштери жок, кардан аяз ата жасап жатышканын... 

Эшикте кыш. Аппак кар. Айланкөчөк болуп, аалам чегинде, мыйзам ченинде ыргак менен өтүп жаткан адам турмушунун ушул көз ирмеми ар дайым көз алдымда.

ЖУБАЙ
(фантастикалык аңгеме)

Мен жөнөкөй гана электрондук машине(роботмун. Болгону секундасына жүздөгөн миң математикалык амал аткарам. Же болбосо “мээме” жазылган миңдеген маалыматтарды дароо айтып бере алам. Менин атым Жакин. Мени Эрлан ушунтип атайт. Ал адам, ал эми мен болсо машинемин. Ал мени жанындай жакшы көрөт, башкаларга караганда мени жакшы түшүнөт. Анткени, ал мени түзгөн. Бирок, мен андан көптү билем. Эрлан болгону менин кайсы топчумду басса, кандай маалымат алаарын гана билет.

Эрланды электрондук машинелерди түзүүчү жаш илимпоз катары жакшы билишет. Ал эми менин жашоом жөнүндө эч ким эчтеке билбейт. Бирок мен бүт Аалам менен байланыштамын. Мен дээрлик бардыгын билем. Эрлан кыркка чамалап калса да алиге бойдок. Өзү көп сүйлөбөйт. Бир күнү ал капысынан эле мага кайрылды.

- Мен өзүмө жубай тапкым келет. Мени чындап сүйгөн, менин ысыгыма да, суугума да жан дили менен күйгөн анык жубайды сен гана таап бере аласың, Жакин! Мен акыркы мезгилде сүйүү жөнүндө көбүрөөк ойлончу болдум.

- Сүйүү деген эмне?- деп сурадым мен.

- Бул абстрактуу түшүнүк. Сен ага көңүл бөлбө. Мага идеалдуу жубай таап бер. Бул сенин гана колуңдан келет. Сен бүтүндөй Аалам менен байланыштасың, ошондуктан сен дүйнөдөгү ар бир адам жөнүндө маалымат ала аласың. Дүйнөдө деги канча адам бар?

- 6 миллиард 136287316.

- Анын канчасы аялзаты?

- 418615202си.

- Мындан 25тен төмөн жана 40тан жогоркуларды чыгарып сал.

Эсептөөнүн натыйжасында 2716307 кыз(келин калды.

- Эми Жакин, төлгө (гороскоп) боюнча адам тагдырын таамай айтып берүүчү кабинеттин кызматына кайрыл. Чыгыш төлгөсү боюнча мени менен тагдыры бириксе таалайлуу боло турган  чаян белгисинин астындагыларды гана калтыр.

Төлгө кабинетинин маалыматын таптым да эсептей баштадым. Буга көп деле убакыт кетпеди. Кыз(келиндердин саны кыйла  азайып,  26358и гана калды. Бул Эрланга олуттуу проблема пайда кылды. Ушунча кыз(келин менен сүйлөшүп чыгуу мүмкүн эмес эле.
- Та(ак, - деди Эрлан кыйла ойлонгондон кийин, - эми мындан келиндерди чыгарып ташта.

Эсептөө узакка созулган жок. Экранда 275 деген гана цифра пайда болду. Бул деле Эрлан үчүн көптүк кылары белгилүү эле. 
- Ырас, азыркы мезгилде Жер шарынын кайсы жери менен гана болбосун байланышка чыгышыбыз эч кыйынчылыкка деле турбайт,- деди Эрлан. -Бирок, ошонтсе да мен кыргыз урпагы болгондон кийин кыргыз кыздарды гана калтырчы.

Эки секундадан кийин экранда 7 деген сан пайда болду.

- Эми, сен тандаган жубай ойлоруна жараша бойлору да идеалдуу болуш үчүн бою 1,80 метрден жогоркуларды жана 1,70 метрден төмөнкүлөрдү чыгарып ташта.

Кыял(жоруктары, кулк(мүнөздөрү, ой(мүдөөлөрү, бойлору Эрлан( дыкы менен дал келген төрт селки гана калды. Эрлан узак ойлонду.

- Эми Жакин, булардын келечектери жөнүндө айтып берчи?- деди бир оокумда топчумду басып жатып.

Экранда экөө узак жашаары, ал эми бирөө оорудан, дагы бирөө автокырсыктан каза болору жөнүндө жазуу пайда болду. Бул да Эрланды кыйла ойлонтту.

- Буга чейин биз кыздардын тек гана келечек тагдырларына сереп салдык. Эми узак жашай турган эки селкинин аты(жөнүн айтчы?

Заматта Эрландын астында эки кыздын аты(жөнү, дайын(дареги, кыскача мүнөздөмөсү жазылган баракчалар жатты.

- Кыздардын бири, так айтканда Айдай Гүлжигит кызы өз карындашым болуп чыкты,- деди Эрлан олуттуу. -Эми, акырында калган жалгыз кыз - Гүланда Назар кызын гана жакшылап изилдөө калды. Бул кыз биздин борбордо иштейт, Жакин. Сырт көрүнүшү шайкелең кыздарга окшошуп кеткен кара кызчы. Кийингени, баскан(турганы мага анча жага бербесе да түпкүлүгүндө жакшы кыз экенин боолголойм. Мүмкүн мен жаңылыш ойлоп жүргөндүрмүн, ал жөнүндө сен гана так маалымат берериңе ишенемин, Жакин. Эми Гүланданын мурдагы жашоосу жөнүндө бир үзүм маалымат тапчы!?

Экран өчүп(күйүп, менин “мээмде” сакталган тарыхты издеп, бул кыздын мурдагы жашоосуна сүңгүп кирип бараттым. Бир нече мүнөттөн кийин экранда качандыр бир кездеги тоо арасындагы айыл көрүнүп, сокмо дубал менен салынган чакан балык жон үйдүн кажыган каалгасы качырай ачылды.

Мештин астына бутун сунуп жиберип, бадырата “Манас” окуп отурган бала бир демге токтой калды да, жер төшөктү бүктөй жазданып, саңсаң көлдөлөң үстүндө жаткан чоң энесине көз кыйыгын жиберди.
- Окуй бер, кулагым сенде. Көзүмдү жумсам эле уктап калды деп ойлойсуң го!?- деди кемпир. Бала кайрадан окуй баштады. Ыр жамгыр болуп төгүлүп, бала жаңыдан корулдай баштаган үнү менен сабап жатты...

- Оо, жараткан, мен эмнени көрүп турам?-деп жиберди, ордунан тура калган Эрлан. Мен Гүланда жөнүндө сурабадым беле!?

Мен алдастап шашып калдым. Ушул кезге чейин бир да жолу жаңылган эмес элем. “Мээмдеги” программаны кайрадан Гүландага тууралап экранды көздөй жибердим. Экранда жанагы эле кемпир менен бала кайрадан пайда болду...

Жыландай ийрелеңдеп кыр бойлоп чыгып кеткен кыя жолдо чүкөдөй болгон кара кемпир жана тестиер бала келе жатты. Кемпирдин ийнинде арта салынган чакан куржун. Баланын мурду дердеңдеп, кээде кара(көк тарта түшөт.

- Жараткан өзүң жар боло көр!? Жакада эле жата бербей, кайсы шайтан айдап чыктым эле. Колхоздун коюн багып жайдыр(кыштыр тоодо жүргөн уулумду сагынып, анын үстүнө сени да ата(энесине жолугуп келсинчи, алар деле менчилеп уулун сагынгандыр дебедимби,- деп күбүрөгөн кемпир отура калып, баланы алдына алат да, чөнтөгүндөгү кичинекей баштыктан талкан жыттатат. Түтөгө түшкөн бала эс алып, калыбына келгенде  кайрадан ээрчишип жол улашат.

- ”Оюрмада баратам, ойру(дойру кайнатам”, - дептир  илгери бир келин. Ошол оюрма ушул,- дейт кемпир небересин алаксытмакка.

- Ойру(дойру дегени эмнеси чоң эне? - дейт бала.

- Ээ балам, турмушта ар кимдин өз орду болот. Ар ким өз ордун таппаса келин кайнатага тең ата болуп калат. Адамдан ыйман качат. Сөз өз орду менен айтылбаса  куну кетет. Өз баа(баркына жараша сөз сүйлөп, кайнатасы келинге келиндей мамиле жасабаса, өзү кайнаталык наркты сактабай, капкайдагыны айтып келиндин масесин алса, ойру(дойру дегени ошол эмеспи. Андан көрө “Жакшынаны” жайлаган атаңдыкына жетерибизге аз калды,- дейт кемпир...

Ушул кара кемпир Гүланда, кичинекей бала өзү экенин тааныган Эрландын көөдөнү кусалыкка толуп, чоң энесин эстеп буркурап ыйлап жиберди.  Топчумду басып мени өчүрүп таштады да кыйлага букулдады. Көз жашы көптөн берки балалыгын эңсеген көкүрөк черин жууп, жеңилдей түшкөндөн кийин гана башын көтөрдү.

- Эч качан программа менен үйлөнүүгө болбойт. Адамдын адам боюнча калганы, мурунку жашоосун билбегени жакшы. Мурдагыларын билүү психологиялык катастрофага гана алып  келиши мүмкүн экен,- деп Эрлан күбүрөп жатты. 

ЭКС-99
(Илимий(минифантастикалык прелюдия)

Эрлан шашып баратып өзүнүн алгачкы мугалимине жолугуп калды.

- Ассалоомуалейкум агай!


- Валейкума ассалом! Ийгилигиң менен куттуктайм!


- Ырахмат агай! Сизди да куттуктоого уруксат этиңиз!?

- Кандайча?


- Мен сиздин шакиртиңизмин. Ошондуктан менин ийгилигим, сиздин да ийгилигиңиз. Улам жаңы иштерге киришээрде мен дайыма сиздин кеңештериңизди эске алам.

- Ыраазымын иним. Ырахмат сага. Бул ийгилигиң мени эле эмес, бүткүл адамзатты толкундатат. Топчудай эле болгон ушул ЭКС(99 биокүчөткүчүң жөнүндө кабарым бар. Демек, эми адамдын өмүрүн сактап калууга мүмкүнчүлүк түзүлдү да. Ошондой эмеспи!?

- Ооба, аппарат организмге коюлат. Ал жүрөктүн согушун өтө сезимталдык менен байкап турат. Зарыл болгондо биокүчөткүч импульс жиберет. Заматта жүрөктүн согушу калыбына келет. Ал эми жүрөк кадимкидей иштеп турганда кандай оору болбосун айыктырууга  болот эмеспи. Демек адам баласынын өмүрү эми эч качан соолубайт. Адам өтө эле көбөйүп баратса, башка галактикаларды да өздөштүрүшөөрүнө ишенем. Анткени, кечээ жакында эле Жерден башка планетада жашоо жок деп эсептелчү эмес беле. Бүгүн болсо биздин галактиканын каалаган жерине чабалекейдей каттап атабыз.

- Өмүрдү сактап калуу проблемасынын чечилиши Жердиктердин гана колунан келээрин алда качан эле сезгем.


- Андан да кызыгы, адамзат өзү күнүгө тебелеп(тепсеп жүргөн эле чөптөрдүн буга чейин белгисиз болуп келген дарылык касиеттери да ачылууда агай. Аны адамга кадимки эле жылан көрсөтүп бериптир. Бир адам тоодо чөп чаап жүрүп, уктап жаткан жыландын бир капталын чалгы менен шылый чаап алат. Жылан тездик менен сойлоп жөнөйт. Чалгычы эмне болор экен деген ойдо аны ээрчийт. Бир кезде жылан бир чөптүн түбүнө токтоп, башын көтөрүп, ошол чөптү тиштеп сындырат. Чөптүн сынган жеринен чыккан сүттү жаратына сүйкөйт. Ошол замат эле канжалаган капталы карттанат. Анан дагы бир чөптү сындырып сүйкөйт. Дароо карттары түшүп, куландан соо сойлоп кетет. Ошентип, карапайым тоолук адам менен жылан бүтүндөй адамзаттын сообуна каларлык жаңылык ачышты агай. Буга бүгүн бүткүл галактиканын көңүлү бурулууда.


- Мунуң да чоң жаңылык экен. Анда мурдагы биз колдонуп жүргөн дары чөптөр анын жанында шоона эшпей калган турбайбы!?

- Ооба, агай. Бирок, аларды улам изилдеген сайын дагы жаңы касиеттери табылууда. Ошентип, өз айланабыздагы табиятты эле толук өздөштүрсөк, адамзаттын ден соолугун сактоого чоң мүмкүнчүлүк алчудайбыз. Бара(бара бул ЭКС(99 биокүчөткүчү табият алдында баланын оюнчугу болуп каларына көзүм жетип турат. Бүгүн сизге капысынан жолугуп, аз да болсо баарлашканга абдан кубанычтамын. Сизге айтчу жаңылыктар, сурачу кеңештер дагы арбын. Калган сөздү мүмкүн болсо башка бир учурда убакыт таап сүйлөшсөк агай. Кечириңиз!? Мен азыр Чолпон планетасына жөнөмөк элем.

- Каршы эмесмин. Иштериңе ийгилик каалайм! 
Агайы өз окуучусун сыймыктануу менен космодромго чейин узатып койду. Ал Чолпон планетасында “Өмүр” проблемасына арналган планета аралык симпозиумга катышмак. Бул учурда адамзат Күн системасынын чет жакаларына чейин кыйналбай эле каттап калган. Планета аралык мейкиндикте учуулардын жүздөгөн трассасы түзүлгөн. Башка Галактикалар менен байланышууга ишенимдүү аракеттер жүрүп жаткан. Адамдын эркин эс(акылына чек болбой, табияттын табышмак сырлары дембе(дем күргүштөп ачылып жаткан.
КЫЯЛЫЙ ЖОМОКТОР

Жинди суу

Өткөн заманда жинди суу деген болуптур. Аны ошол учурдун адамдары арак деп аташат. Ал суудай суюк жана тунук болуп,  ичкен адамдын адегенде күлкүсү чыгып, анан бара(бара айбан түрүнө өтөт. Арак адамды адамдык ариеттен ажыратаарын түшүнгөн бир падыша аракеч  адамдын мойнуна иле турган салмагы сай ташындай медаль ойлоп табат. Бирок, анда деле ага азгырылгандар тыйылбайт. Ал түгүл кийинчерээк арактын арааны жүрүп турган мезгил да болот. Аны жапырт ичишип, бири бирин арак менен сыйлашат. Дасторкондогу эң сыйлуу, эң чүйгүн тамак да арак болот. Бара(бара ал адамзаттын адамдык сапатын жогото баштайт. Улам кийинки төрөлгөн балдар дендароо, унутчаак, ачуулуу боло башташат. Ошентип, адамдарда аракты жек көрүү сезими пайда болот. Арак адамды оң жолдон адаштыраарын түшүнүшөт. Аны менен күрөшүү жалпы адамзаттык ишке айланып, акыры аракты тарыхтын энчисине беришет. Арак ичип эксперимент жасоодо да, аны менен кайра күрөшүүдө да кыргыздардын сиңирген эмгеги өтө чоң болгон дешет.
Чылым

Ошол эле мезгилдин адамдары тамеки өсүмдүгүнүн жалбырагын кургатып, ушалап кагазга ороп, анан күйгүзүп тартышчу экен. Аны чылым, тамеки деп аташыптыр. Тартканда ооздорунан кадимки эле көк түтүн буркурачу дешет. Аны тартканда кумары канып, тартпаса туталанып кетишчү экен. Көп чеккендердин өпкөсү ооруп, түнкүсүн күрсө(күрсө жөтөлүп чыгат. Тарткан чылымынын калдыктарын чоң эле кишилер туш келди ыргытышат. Көчөлөрдү булгашат. Кийин “бул жерде тамеки тартууга болбойт!” деген эскертүү жазуулар да пайда болот. Дүкөн, базарларда кооз кутуларга салынган чылымдар сатылат. Тамеки чыгаруучу көптөгөн фабрикалар иштейт. Бара(бара чылым бүт дүйнөнү жөө тумандай каптап, бармактай балдар, секелек кыздарга чейин тартып, адамзаттын келечеги коркунучтуу боло баштаганда гана эл эсине келип, көк түтүн тартканды токто( тушат. Аны таштоодо кыргыздар демилгечилерден болгон экен.
Нашаа

Кара куурай, апийимден нашаа деген жасалчу экен. Аны чылымдай эле тартышчу дешет. Тарткан адамдын көңүлү көтөрүлүп, шаттыкка бөлөнөт. Бирок уйкусу качып, ыраң(орою, кебете(кешпири бузулуп, ичи катып, дарманы куруп, шалдырап, табит мазеси кетип, чачы жыдып, тиштери чирип, эти болбурап, үнү колдурап, илмийип арыктайт. Бирок, бүткүл кумары нашаа гана болуп калат. Аны тартып алганда эмне жасаганын билбейт. Ошентип, он гүлүнүн бир гүлү ачыла электе жаштайынан жайрайт. Бул адамзаттын түбүнө жетээрине түшүнүшүп, акыры  андан кол үзүшөт.
Кулпу

Кадимки эле каалгага бир кезде кулпу деп аталган темир буюм салынчу дешет. Аны менен эшикти бекитип, жумушка кеткенде ачкычын чөнтөккө салып алышат. Антпесе, үй ичиндеги буюмдарын башкалар уурдап кетишчү экен. Бардык дүкөндөргө, кампаларга, мекемелерге, үйлөргө кулпу салышат. Кулпу жасаган заводдор болуп, дүкөндөрдө сатылат. Бирок, бара(бара адамдардын колу туткактыгы калат. Кулпу деген сөз унутулат. Буга кыргыздардын эч качан бекитилбеген боз үйүнүн эшиги үлгү болгон экен. 

Согуш
Ошол кездеги адамдар  жаатташып, мамлекеттерге бөлүнүп урушчу экен. Ондогон, жүздөгөн жылга созулган согуштар да болуптур. Бир мамлекет менен экинчи мамлекеттин ортосу тосулуп, биринен бирине уруксат менен гана өтүшөт. Мамлекеттер тогошкон жерлер чек ара деп аталат. Адам ойлоп тапкан не бир ажайып кереметтер согуштун кесепетинен кыйрайт. Акыры адамдар бир келген жашоодо узак өмүр сүрүүгө умтулбай, тез өлүмдү көздөшкөндөрүн түшүнүшөт. Эстерине келишет. Согушканды, ал түгүл кайгырганды, көрө албастыкты, ич тардык, кыянаттыкты ташташат. Өмүрдү аздектеп, бирин(бири капа кылбаганга аракеттене башташат. Бул иште  “ырыс алды ынтымак” деген кыргыз макалы девиз болуптур.

САТИРА
АЧКАЧЫЛЫК, ТОЙ
Келинчегим экөөбүз кезектеги “кечки кеңешмеге” чогулбайбызбы. 

- Күн тартибиндеги маселе, балдарды ыймандуулукка тарбиялоо!- дебеймби маселени кабыргасынан коюп.


- Балдарың тарбиялуу эле  эшикте жылаңайлак ойноп жүрүшөт. Андан көрө өзүбүз да жылаңайлак кала электе бут кийим маселесин карабайбызбы!? - дебейби келинчегим жыра тартып.

- Бутубуздагы жыртылгыча кудайдын айтканы бардыр, а көрөкчө балдарды тарбиялоого киришели!? - дебеймби кебелбей.

- Ушул “кудайдын айтканы бардыр” дегениңди качан коёсуң!? Эртеңки нанга акча, жада калса шымыңдын жыртыгын жамаганга жип да түгөндү. Аны ойлобой эле балдарды тарбиялайм дейсиң, башкасын кыйратып койгонсуп! - деп булкунуп келатканда эле маселе татаалдашып баратканын сезип, жарым сааттык танапис жарыялап жибербейминби. Анан таза абадан дем алып тамеки тартканы эшке жөнөбөймүнбү. Сыртка чыга калсам, көзүң жамандыкты көрбөсүн, алты балам ачкачылык жарыялап, эшик алдында турушат. “Бизди бага албаган ата(энебизге наалат!”, “Атам биздин үйдүн президенттигинен түшсүн!”, “Батинке алып бербесеңер тамак ичпейбиз!?” ж.б. толгон(токой сөздөрдү жазып моюндарына  илип  алышкан. “Үйдө тамак болсо ичесиңерби!?” деп ичимден күңкүлдөп коюп, кайкалаган боюнча кайра үйгө кирип кетпейминби. Аңгыча эле телефон чыр дебейби. Ала койсом айылдагы инимдин аялы.


- Арбаңыз аке, атамын 60 жылдыгын өткөрөлү деп атабыз. Итбай, Чотбайдын баары эле өткөрүп атпайбы!? Аларга караганда кайнатам илгери 6 ай биргат болгон тура. Деги элге деле намыс экен. Сөздүн ток этээрин айтсам, атам биздин колдо болгондон кийин союшуна эки жылкы, беш койду биз көтөрмөй болдук. Ага(туугандар ат мингизип, чапан жабышат. Фермер иниңиз машине, эжебиз эшек араба, карындашыңыз килем, коммерсант иниңиз 40 миң сом салынган конверт бермей болду. Эми аке, сиздер шаарда тургандан кийин болгону түстүү телевизор, 60 бөтөлкө арак,  таттуу(паттууңарды алып алтынчы күнү келип калгыла!? - деди да телефонду коюп койду. Трубканы кармаган бойдон шалдырап отуруп калган экемин.


- Деги тынччылыкпы!? - деп келинчегим түрткүлөгөндө эсиме келе түшүп, - той! - дегенге араң жарадым да, көзүм караңгылашып кулап кеттим.

ТЕКШЕРҮҮ
Биздин мекемеде эмгек тартибин көзөмөлдөө боюнча жети кишиден турган комиссия түзүлдү. Комиссия эртең мененки саат тогузда мекеменин кире беришине чогулдук. Колго кагаз, калем кармап, чычкан аңдыган мышыкча сырткы эшикти акыя карап туруп калдык. Көз алдыбызга профсоюздук чогулушта кечиккендерди эл алдына тизип коюп, акыл(насаат айтып, уяткарып жатканыбыз элестеди. Ал түгүл акыркы эскертүүсү менен сөгүш жарыялаганыбыз, кечиккендердин “экинчи кайталанбайт, кечирип коюңуздар!?”- деп муңайым жалооругандарына чейин кыялдандык. Ошентип ар кимибиз өз кыялыбыз менен “байып” турганда: “Эмне кылалы жолдоштор? 15 мүнөт өттү. Эч ким кечиккен жок. Менин ишим да көп эле”, - деди бирөө.

- Жеке эле сен иштеп аттың беле!? Барыбызда эле иш бар. Тура туралы, жок дегенде тогуз жарымга чейин,- деди экинчиси. Ошол мезгилде сүйүнгөнүнө чыдабай: “Ураа, келе жатат!”- деп жиберди комиссия төрагасы. Тык(тык деген дабыш угулуп, сырткы эшик ачылды. Ал экономист Жайдар экен.
- Саламатсыздарбы!? Эмне, чаап алчудай жарданып калгансыздар!? - деди ал жайдары.


- Эмне, бизди саламдан жутады деп уктуңуз беле!? Уялгандын ордуна кайра комиссияны кекеткендигиңиз үчүн жооп берип калып жүрбөңүз!? - деди төрага.
- Саламым ашык болсо кайра алдым. Сөзүмдүн экинчи бөлүгүн кечирип коюңуздар, тамаша иретинде сүйлөп койдум эле!?
- Барып иштей бериңиз,тамашаны кечки жыйналышта көрөсүз!?

- Кечки жыйналышыңыздарга келе албайм. Ооругандыгы тууралуу баракчамды узартып койгонун билдирүү үчүн кайрыла калдым эле, - деп, Жайдар басып кетти. Аңгыча коридордон сумкасын колтуктаган кассир кыз көрүндү.
- Жол болсун!? - деди төрага.

- Тынччылыкпы, агай!? - деди жылмайып кыз.


- Тынч болбогондо эмне, өрттөнүп атат деп уктуң беле!? Мына сендейлердин айынан ишибиз жылбай жатпайбы! Ишке көрүнүп коюп гана жолго түшкүң бар ээ. Жазгыла!? - деди бизге буйра.


- Агай, бүгүн айлык тиерин унутуп калдыңызбы!? Мен сизге акча алып келгени банкка кеттим, - деди да кылактап жолго түштү. Биз эми чындап кыйын абалга кабылып, дулдуюшуп туруп калдык. Саат туура он болгондо иш орундарын кыдырууну чечтик да, ар бир кабинетке баш бага баштадык. Баш көтөрбөй гезит окуп жаткан Керимди, тердеп(кургап чай ичип отурган Алтынды,  кофта  согуп аткан Салкынды көрмөксөнгө салдык. Ошентип текшерүү аяктап, актай барактарыбызды кармаган бойдон тарап бара жатканда: “Аттигиниң ай, бекер өлдү ээ!?”- деди оор күрсүнүп, баягы ишим көп эле деген комиссия мүчөсү.

- Ким өлдү? -деп, баардыгыбыздын үрөйлөрүбүз учуп кетти.

- Баятан берки убактыбыздын өлгөнүн айтам. Бул баарыбыздыкын кошкондо бир кишинин иш күнү текке кеткени эмеспи,- деди да кабинетине кирип кетти.

РЕДКЕҢЕШ
Котормочу Колжоңбай көрүнүктүү илимпоздордун коңурук жана колоңсо жөнүндөгү эмгектерин которуп басмага тапшырды. Басма кызматкерлери  жакшылап карашты, бир топ маселелерин талашты. 
Айтор ары кетишти, бери кетишти акыры  китеп кылып чыгарууну чечишти. Редактор карады, редакция башчысынан жарады. Баш сөз, корутунду жазылып, унутта калган жок учурдун талабы. Эми талкуулоо үчүн редакциялык кеңештин мүчөлөрү чогулду, кол жазма алардын элегине коюлду.

Алгачкы сөздү Ажыбай алды. Эл алдына каалгый басып барды. “Жолдоштор,- деп баштады сөздү, -мен убакытты алып сүйлөбөйүн көптү. Колжоңбай өзү агроном болсо, анан медицина боюнча иштегенин койсо. Андай иштен чыкпайт майнап, төбөсү менен жер казса да айлап”, - деди да отурары менен үргүлөп коңурукка кирди көңүлү ток.  Кийинки сөз Кендирбайга келди. Ал көзүнүн төбөсү менен кыдырата карап элди, өз оюнда Ажыбайдын сазайын берди: “Колжоңбай агроном болгону менен жазганы мыкты, окуп эле жүрөм далай кабарлары гезитке чыкты. Жакшы жазат тим эле койгондой стандарт кышты”,- деди да эки жагын койкоё карап, акырын олтурду жылып, олтургандар калышты дымып. Саамдан соң баятадан баш ийкеп коюп гана отурган баамчыл Баргыбай  балкая тартып турду да, эки жагын салабаттуу карап, тамагын жасап: “Балдар, окубасам да оюмду айтайын. Колжоңбай койгон маселелерди ойлобой тамаша, редакциядан жараса, анда чыгарыш керек. Алар проблемасы майда десе, кээ бир жерлерине түшүнө алышпаса жете, анда кол жазманы кайтарыш керек авторго”. Ошентип редкеңеш бүттү, токтомдон кара кагаз салып жазышты үчтү. Андан басмага да, котормочуга да пайда болгон жок, эмдиги редкеңешке чейин болгула кош (редакция, басмаларда бир даар, мындай редкеңештер азыр деле бар).
КЫЗДАР ЭКЕН ДЕСЕ...

Автобустан курсташыма жолугуп калдым. Ал жай сураштык:

- Кайдан. Жол болсун? - дедим.

- Космостон, - деди компоё.

- Тамашаңды койчу. Түгөнбөгөн өрдөгүңдүн бирин учурдуңбу?

- Ошого да тамаша кирип кетиптирби. Түш оой баргам. Эл быкпырдай кайнайт.

Космоско жол салынып, эл байма(бай каттап калганын билбей калгам го деген кыязда өзүмчө кыжалаттана баштадым.


- Дагы эмне кызыктарды көрдүң? - дедим кекээрлей.


- Ээ, бүгүн барбаган жерим калбады, - деп сөзүн улады. Адегенде Айчүрөккө бардым, анан Ырахатка, андан Айсулууга, Ширинге, Салтанатка, Айжаркынга, Айпериге, Толкунга, Аидага, Жылдызга, Чолпонго,  айтор бардыгына жетиштим, бирок жолум болбоду.

Кыжырданып турган жаным, эми чындап жиним келе баштады. Ылайым эле жолуң болбосун, - дедим ичимден. - Студент кезиңде эле шудуңдап, көрүнгөн кызды ээрчип кетчү эмес белең, торпоктой болуп. Ага жиним келген боюнча мурчуюп туруп калганымда өңүм бузула түшсө керек.
- Эмне, ооруп турасыңбы?- деп күйпөлөктөй түштү курсташым.

- Кудай сактасын. Оорубай(этпей эле турам. Сенин айперидей аялыңа, алмончоктой балдарыңа боорум ооруйт, - дедим кераяктана. 

- Эмне дейт!? Эмне кырсык болуп кетти кокуй!? Деги тынччылыкпы? 
- Кылгылыкты кылып, кыл жип менен бууп коюп, эми түштөн кийин жөн эле чочумуш болуп коёсуң да!


- Тезирээк айтчы деги байболгур. Эмнени кылтыйтып турасың?

- Курулай экиленбе. Алар сени зарыга күтүп үйдө отурушса, сенин космоско саякаттап, көрүнгөн кыз(келинди издеп жүргөнүңө гана кыжырым кайнап турат. Дагы уялбай жолум болгон жок деп коёт.
Ошондо курсташым санын бир чаап каткырганда, автобустагылар буга жин даарып кеттиби дегенсип биз жакты карап калышты.

- Кыз(келин эмес эле, аяшыңдын заказдарын издеп дүкөндөрдү, фирмаларды кыдырып жүрдүм... деди күлкүсүн тыялбай жатып. Сөздүн төркүнү мага эми гана жетти. Ааламдын түпкүрү космостон эмес эле “Космос” дүкөнүнөн келе жаткан тура. Козу карындай жайнаган дүкөндөрдүн аттарын кыз(келин деп түшүнгөн турбаймынбы курган жаным. Уятыма чыдабай бир кызарып, бир бозоруп, коштошууга жарабай автобус аялдамага токтоору менен сыртты карай суурулдум. 
КУМШЕКЕР
1988(жыл. Азык(түлүк жан башына ченем менен сатылып жаткан учур. Эртең менен ишке бара жатсам жолдогу дүкөндүн алдында кылкылдаган кезек.
- Арты ким? Эмне сатат экен? - деп сурадым кезектин артындагылардан.

- Кумшекерге турабыз. Кечки саат беште сатылат экен, - дешти.

Кумшекер жебегенибизге бир айдан ашкан. Кезектеги алды(артымды тактап, кечке чейин келип калаарымды эскертип ишке жөнөдүм. Кеч курун келсем киши деген жүнүн жейт. Араңдан зорго ордумду таптым. Кумшекер сатылып, кезек акырындан жыла баштады. Кезексиз кирүүгө аракеттенгендердин катыгын бере кубалап, тартип сактоочулар да табылды. Кезектегилер үй(бүлөсүн, конокторун, эмчектеги балдарын, ал түгүл айрымдары ошол тегеректе ойноп жүргөн балдарды да жандарына тургузуп алышкан. Анткени бир кишиге бир эле килден берилет экен. “Ушунча туруп, бир эле кил кумшекер аламбы? Кап мындайды билгенде келинчегимди жумушунан, балдарды бакчадан ала келбей” деп ойлоп турганымда,  кезекке туруп коюп, алды жакты байкап турган балалуу келинди көрүп башыма бир ой кылт этти. Аңгыча менин кезегим да жетти.

- Мага үч кил, - дедим дүкөнчүгө.


- Бир кишиге бир кил эле берилет, - деди дүкөнчү.

- Тигине келинчегим, уулум менен тигил жакта турат, - деп жанагы келин жакка кол шилтедим уят(сыйытты жыйнаштырып.
-Ооба, ооба. Келинчегим келет деген, - деп жанымдагылар жаалап жиберишти.
- Тигинден ары туруп албай жаныңызга келбейби,-деди дүкөнчү.

- Карындаш деп алып кайра оюма келген атты айтып, Гуля деп оңдогон болдум да, жакындачы бери!? - дедим ал келинге көз кыса. 

- Чоң эле киши келинчегим десе ишенбегениң кандай чоң кыз?! - деп дүкөнчүнү уяткарган болду да, ал берген үч пачка кумшекерди менин колуман алып, четке чыга берди.


- Ыракмат! Уулуңуздун убайын көрүңүз!- дедим сыпайы.

- Өз келинчегине да ыракмат айтчу беле?!

- Тамашакөй өңдөнөсүз карындаш?!

- Келинчегим дегениңди ишиң бүткөндөн кийин тангың келип турабы? Жигит деген бир сөздүү болуш керек! Бол бас үйгө!?

Оозума сөз келбей, алдына түшүп үйгө жөнөдүм. Кирээрибиз менен ал келин:

- Тезирээк чечин да, картөшкө аачып жибер чый(пый кыла коёлу. Мен балага сүт берейин курсагы ачты,- деп буйрук берди да, кеп(сөзгө келбестен муздаткычты ачып, сүт жылыта баштады. 

- Кумшекериң менен кумуран кал, эми не кылчумун деп далдырап турганымда келинчегим балдар менен келип калбаспы. Ыза болгон балача эреркеп ыйлап жиберчүдөй, жалдырап туруп калдым.

- Ой, сен кайдан жүрөсүң?- деп келинчегим тиги келин менен учурашып өбүшүп калышса болобу. Көрсө экөө бирге иштешет тура. Азыр декретте жүрүптүр. Мени сыртыман тааныйт экен. Мен аны келинчегим дегенде, ал мени бир тамашага батырайын деген тура кайран аяшым. Биз шатырай күлүп чай ичтик да, ал келиндин кезеги үчүн кайрадан чогуу(чараныбыз менен кумшекерге жөнөдүк.
ЭЧ КИМГЕ АЙТПАЙСЫҢБЫ!?
(сценка)

- Атсалоомуалейкум!
- Валлейкума атсалом! Каяктан дос, баштыгыңды кампайтып?

- Ээй дос, өлбөгөн жандын түйшүгү да, Нарынга бара жатам.

- Өткөн жумада эле Көлгө баратпайт белең. Же бу сен саякатчылыкты кесип кыла баштагансыңбы?

- Андан кийин Таласка барып келгем. Атың барда жер тааны, атаң барда эл тааны,- деген эмеспи!

- Баракелде! Албетте эл(жер көргөнгө не жетсин. Ишиң ошондой го. Командировкачыл иш да бир азап эмеспи, жол түйшүгүн тартып...

- Командировка көп болсо жыргабаймбы. Отурмай да бир орунда шымга  күч келтирип. Отпускамды пайдаланып кыдырып жүрөм.

- Отпускадамын дечи. Көлгө го эс алганы баргандырсың. Ал эми Нарын менен Таласта эже(карындаштарың бар го?

- Өзүмдүн бир атадан жалгыз экенимди билесиң да!? Эч кимим жок ал жактарда. Андан көрө шыбыр кулак айтайынбы?

- Ии, айт.


- Эч кимге айтпайсыңбы?


- Кимге айтмак элем.


- Оозуңдан чыгып кетеби деп турам. Кудай урсун айтпайм дечи.

- Кудай урсун айтсам.

- Жоок дос, ишенбей турам.


- Ой бирөөгө айтсам эле кашыктагы сууга калкып, чөмүчтөгү сууга чөгүп өлөйүн. 

- Болду, болду дос. Эми ишендим. Анда мындай. Өзүмө, аялыма жылуу чапан керекпи?

- Албетте керек.


- Балдарым майда. Аларга да кийим(кече керек да.

- Аларды Нарын менен Таласты кыдырбай эле, Бишкектен деле тапсаң болот да. Азыр баскан жериң эле базар эмеспи!?


- Кеп анда эмес, сөздү аягына чейин укпайсыңбы.

- Койдум, койдум, кулак сенде.


- Эмесе ошол кийим(кечеге отпуска учурунда акча табуунун амалын жасап жүрөм дос.


- Кантип?

- Суу сатып.


- Ой адам ишенээрлик сөз айтсаң боло. Биздин жерде суудан көп эмне бар. Андан көрө көп чаргытпай сөздүн ток этээрин айтчы.

- Ээй дос. Башыңды иштетсең боло деп канча айтам. Азыр кыргыздар бардык жерде аракты суудай шимирээрин билесиң.

- Ооба, билем.


- Билсең сууга бир аз спирт кошуп арактын бөтөлкөсүнө толтур да, оозун кепкектегенди үйрөн. Анан аны арак деп сата бер. Арзан  сатсаң жерге тийгизбейт. Ага акчаны жок жерден табышат.

- Кудайя тобоо. Бир күндө бир жаңылык укпасаң кулагың керең болот деген. Сенин ошол кыйгыл сууңду ким алмак эле!?.

- Ой, дос, оой. Кудай урган неме экенсиң. Кыргыз тамактан мурда аракты алат. Азыр кыргыз айылдарында ооз тий деп нан сунбай эле арак сунуп калышкан. Шашылыш сат да, куйругуңду түйгөн боюнча көздөн далда жогол. Алган киши суу экенин билгиче, сен эчак эле башка жерде “арак” сатып жүргөн болосуң. Аны кимге, кандай жерде саткандын да жолун билиш керек дос. 

- Эй. Мен сени досум деп жүрсөм, сен менин эле эмес элдин да душманы турбайсыңбы. Сендейди алып сатар, арам тамак дейт. Жүрү калган сөздү ички иштер бөлүмүнөн сүйлөшөбүз.


- Ой, дос. Кантет. Тамашаңбы же чыныңбы!? Эч кимге айтпайм дебедиң беле!?
- Эми мен досуң эмесмин. Жүрү тамашаны органдан көрөсүң.

- Кой антпе. Тамашалап аткан экен десе чындай баштайсыңбы?

- Бас дегенде бас. Сендейлердин биринин болсо да тамырын кыркыш менин адамдык парызым. Бирок ичкич кыргыздарды мыш кылганың гана ичимди жылытып турат.


- Эй, дос! Ошентип эсиңе келсең. Эл душманы мен эмес. Даана эл душманы балдарын ачка коюп аракка акча тапкан, ичип алып өөдө(төмөн сүйлөп элди жер караткан, тукумуна доо кетирген сенин эле кыргыз туугандарың. Мен эч кимди кыйнаган жокмун. Өздөрү келип сатып алышат. Мен өз эмгегим менен жанымды багып, кыйгыл суум менен ичкич кыргыздарды шылдыңдап, ойлоноор бекен деп атам. Силер аракечтикке каршы күрөшүүнүн ордуна арак менен күрөшүп, бөтөлкөлөрүн ташка чапкан жаңылыштыгыңарды деги качан түшүнөсүңөр!? Өзүңөр менен качан күрөшөсүңөр!?
“КРАССВОРД”

- Мени чакырдыңызбы, Асан Акматович?

- Кел, кел. Отпусканын графигин көрдүңбү? Кайда барып эс алсам дейсиң?

- Азыркы мезгилде кайдагы эс алуу Асан Акматович!? “Сыпайы сырын жашырбайт” демекчи, аялыма кошулуп коммерция жасайм го.
- Ооба, ооба, мен да ошондой ойлогом. Та(ак, аялың эмне сатат?

- Ар кандай, Асан Акматович.


- Тагыраак айтчы.


- Түркиянын күрмөлөрүн, эмираттын жоолуктарын...


- Во(во мыкты. Күрмөнү Түркиянын кайсы шаарынан аласыңар? 

- Борборунан. Ортомчулар жеткирип турушат.


- Борборунан дечи... Айтмакчы алар ошол борбордо турушабы?

- Ооба, Анкаранын өзүндө жашашат, Асан Акматович.


- Болду, ырахмат. Бара берсең болот.


Асан Акматович ал чыгаары менен суурмасынан гезит алды да, кроссворддун “Түркиянын борбору” деген чакмагын шыпылдатып толтура баштады.
“СИНОПТИКТЕР БИЛДИРЕТ”
Синоптиктердин билдиргенине караганда эмдиги жылы да кыш, жаз, жай, күз болушу күтүлөт. Жайында аптап, кышында түү деген түкүрүк жерге түшпөгөн суук болот. Кыска мөөнөттүү өткүн, узак мезгилдүү нөшөр, кайсы бир жерлерде чагылгандуу жаан жаап, тоолорго  кар түшүшү мүмкүн. Күн жааганда жер суу болуп, кыртышка ным топтолот. Жер шарынын айрым аймактарында жер титирейт, жер көчкүлөр болот, жанар тоолор атылат, жол тайгак болот. Кээде аба ырайы салкын болсо, кээ күндөрү жылуу болушу мүмкүн. Температура норманын чегинде болот.

КОЗУ, ИТ ЖАНА ЖҮРГҮНЧҮЛӨР
Мал базардан алган козумду шаардын экинчи учундагы үйүмө жеткирүү кыйынчылыкка турду. Жетелесем жетпесиме көзүм жетти. Унаа жалдайын десем, жол кире козунун баасынан ашып түшчүдөй. Айлам кеткенде аялдамага келдим да, автобуска түшмөкчү болдум.


- Аксакал, бул мал тартуучу машине эмес!? - деди айдоочу автобуска киришиме каршылык көрсөтүп.

- Анан эмне, бул ит тартуучу машинеби? - дедим эч тоскоолдуксуз эле ит менен түшүп аткан кызды жаңсай.

Шофёр жүйөөлүү сөзгө жыгылдыбы же жеткен кежир өңдөнөт дедиби, айтор терс бурулду. Элге жолтоо болбос үчүн автобустун арткы бурчун ээледим. Экинчи бурчта тай торпоктой ит кармаган сулуу кыз. Улам автобуска түшкөндөр көбөйүп, ортодо орун азайып бара жатса да, киргендер козу экөөбүздү иренжий карап, этият өтүп  жатышты. Алдыга өтө албагандары бизден качып итке жакындап, ага жакыныраак турганы аны эркелетип да коюшат. Козу экөөбүз болсо эки эле кадам нараактагы түртүлүштүн кызыгына маашырланып, ээн(эркин бара жаттык.

КЫРГЫЗДАР ДА

Кайсы бир учурда ар кайсы улут өкүлдөрүнөн экиден кишини терең орго салышыптыр. Кароолчу коюп, капкактап бекитишиптир. Бир гана кыргыздар салынган орду кароосуз калтырышыптыр. Сынап көрөлү дешкен го. Мүмкүн билишсе керек, кыргыздар баары бир чыкпасын. Бир кыйла мезгил өткөндөн кийин келип карашса, башка элдердин бири да жок дейт. Бирөөлөрү ордун түбүн үңүп казып, бирөөлөрү кароолчунун тилин таап, айтор ташты жарып өскөн чөп сымал, жашоо үчүн жандалбастап эчак эле жол таап ордон чыгып кетишиптир. Ал эми эки кыргыз отурат дейт ордун түбүндө чычкан аңдыган мышыкча бирин(бири карап, кароолчусу да, капкагы да жок ордон чыга албай.
- Эй, силер эмне отурасыңар? - деп сурашса.

- Жөн эле,- деп коюшат дейт күйгүзүп. Анан айтышпайбы,- деги чыкканга аракеттенсеңер болбойбу деп. Анда бири айтат дейт: 

- Ик(ки, бул чыгып кетип, мен жалгыз калсам ээ!? - деп. Көрсө бирөөсү аракеттенген тура. Тырмактары сынганча тырмалаңдап, тепкичтен тепкич оюп, эптеп ордун оозуна жеткенде, баятадан аны маашырлана карап отурган экинчиси буттан тартып алган тура. Анан бүт эмгеги текке кеткен неме карап турмак беле, мушташат да. Мушташып чарчашканда экинчиси аракет кыла баштабайбы чыкканга. Анда аны беркиси тартып албайбы. Ошентип, андан да тажашканда бирин(бири аңдып, жөн эле отура бергенге өтүшүптүр уйкудан да калып. Анткени, бири уктап калса, экинчиси чыгып кетпейби.
ТУМАН

Алды(артым коюу туман. Капталдарым дагы. Эч нерсе көрүнбөйт. Жолдон эчак чыгып, багытымды жоготуп койгом.Кайда баратканым белгисиз. Бир билгеним алга жылышым керек. Бирок кай тарапка? Же жомоктогудай үч айрылыш жол көрүнбөйт. Жок дегенде кайра келерим, же келер(келбесим арсар экенин, же кайрылбасымды билип алгыдай. Бул сасык туман адаштырганы аз келгенсип эсимди да эсеңгиретип салды. Бул дүйнө жалаң гана тумандан тургандай. Учу(кыйры жоктой. Чар тарабым мени көздөй бас дегенсип азгырат. Толубай сынчыны эстейм. Ал киши атамзаманкы куу сөөктү кучактап, анын тулпардын башы экенин таанып ыйласа, мен түптүз келе жаткан даңгыр жолумду жоготуп кайсалап турам. Бул менин кан Бакайдай “караңгыда жол таба албаган” эсерлигимби, даярга тап аңкоолугумбу!? Кайсы арманымды айтайын. Ошентсе да темселеп кетип баратам... кетип баратам... Кайда барар экемин!?
ЧЫНДЫК

Кеңешме залына чогулгандар чындыкты талашып жатышты. Адегенде жайбаракат башталган талаш(тартыш бара(бара кызуу абалга өттү. Бири бирине сөөмөй кезеп, төштөрүн койгулап, жер тепкилеп, уурттарынан ак көбүк чача туш келди түкүрүп, түйүлгөн муштумдары менен үстөлдү койгулап, ызырынып, сөгүнүп жатышты. Бир мезгилде жыла басып чындык кирди. Бири бирине далилдей албай чаң(тополоң түшүп жаткандарды кыйлага тыңшап туруп, ууртунан жылмайды. Анан акырын гана ордунан көтөрүлүп:
- Чындык мына менмин. Бир азга тынчтангылачы, мен силерге чындыкты айтып берейин! - деди. Бирок, анын чырылдаган үнүн эч ким укпады. Анын чындык экенине ишенээр(ишенбесин билбеген бир(эки гана кишинин үмүттүү көздөрү жылтырады. Калгандары мурункудай эле бакылдаша берди. Сөзүн эч ким укпасына көзү жеткенде гана “акыры мени өзүңөр издеп табасыңар”, - деди да, чындык шарт бурулуп чыгып кетти. Анын келгени, сүйлөгөнү, кеткени менен көбүнүн иши да болгон жок. Мурункудай эле чындыкты талашып жатышты.

КАТ

Бардык жери базарга айланган баш калаабызда алып(сатарлык менен алтындай башын аман асырап жүргөн уулуңар Уйлубайдан алыскы Ат(Башыда эл катары элдир(селдир эптеп өлбөстүн күнүн көрүп жаткан энем Эсенбүбүгө, атам Акматбекке дубай салам. Эки жылдан бери  дайын(дарегимди билдирбеген себебим,  өзүм менен бирге чемичке сатып жүргөн чаткалдык келин экөөбүз тил табышып, баш кошуп алганбыз. Жакында Базарбай аттуу балканактай уулдуу болдук. Ал жердеги аялым Алмаштан мен үчүн кечирим сурагыла да, атасыныкына үч баласы менен жеткирип койгула. Бирөөнү алып калабыз деп убара болбогула, өзү төрөгөндөн кийин өзү баксын. Балдардын акылы болсо кийин эр жеткенде атасын таап алышаар,- деп кат жазган уулуңар Уйлубай.
ЭРКЕК АЛАСА, УРГААЧЫ БЕРЕСЕ
Он жыл мурда айылдан шаарга көчүп келгем. Ошондо тууганыма калтырган бир уй, бир бээ, үч коюм бир да жолу ургаачы төлдөбөдү. Капырай таң калам анысы аз келгенсип уюмдун музоосу өлүп, кулунумду карышкыр жеп, койлорум кысыр калганын укканда. Айтор, калтырган малым өздөрү аман(эсен жүргөнүнө да шүгүр. Ал эми батир акысы, электрге, газга болгон төлөмдөрүмдү бир ай кечиктирсем эле пения тууп көбүрүп(жабырып кетет. Алар кандай эле өнөкөт боюнда бар береселер экенине дегеле акылым жетпейт. Алты айдан бери алалбаган айлыгым, калем акым ж.б.у.с. толуп жаткан аласаларым бир да жолу пения туубайт. Баамдасам менин аласаларым жалаң эркек, береселерим өңчөй кошкат ургаачылар өңдөнөт.
БИРИНЕ ЗАР, БИРИНЕ КОР ДҮЙНӨ
Кошунам начальник. Мен үстүңкү, ал астыңкы кабатта турат. Бир абадан дем алып, бир түтүктөн суу ичебиз. Эртең менен мен папкемди колтуктап аялдамага жөнөйм. Кызматтык волгасы менен ал жанымдан өтүп кетет шуулдап. Кечинде келем мен, ар ким менен түртүшүп жүрүп автобуска араң батып, папкеме кошуп кар( төшкө салган баштык көтөрүп. Кошунам келет волгасында жалгыз чалкалай оолжуп. Айтор эртели(кеч волга кошунамды, саан уйдай чайпалган автобус менен арабадай кылдыраган троллейбус  калган  кошуналарды  ташыйт. Кошунам менен бет маңдайлаша калганда ишаарат кылып баш ийкешкен болобуз. Кээде бул турмуштун көй( гөйү көөдөнүмө көк таштай тийгенде кошунамды келиштире бир сөгүп алам, дал төбөсүнөн полду тээп. Бирок, ал анымды билбейт. 
ДОК

Жумушка кечигип келатсам директор мектеп алдында туруптур:

- Кечигип калдыңыз!? - деди кекээрлүү.

- Айлыкты учурунда берип койгонсуп сүйлөйсүңөр да. Мугалимдерге кам көрүүнүн ордуна баскан(турганына чейин тескей берсеңер ким иштейт деги силердин мектебиңерден. Минте берсеңер иш таштоого чыгам же ачкачылык жарыялайм деп тебиреп жибердим.

- Койдум, койдум айланайын. Сабак өтпөсөңүз жок деги балдарыңызды тынчытыңызчы. Чурулдап башкаларга жолтоо болууда,-деп жиберди директор. Директордун кебетеси мага бир эсе аянычтуу да көрүнүп кетти. Анткени, мугалим жетишпегендигине карабай өткөн жумада эле эки мугалим арыз берип бошоп, базарга чыгып кеткен болучу. Сыртымдан сыр билгизбегеним менен директорду талуу жерден кармаганыма корстон боло класска кирип кеттим булкулдап. Кээде өз алыңа карабай док ургандын деле пайдасы бар өңдөнөт.

“ЖОК” ДЕГЕН ЖАКШЫ ТУРА
Кошунам балта сураганынан жапжаңы ак балтамды кармата салбасмынбы кара басып. Арадан ай өткөрүп доолап барсам бош эмес эле деп бербеди. Андан кийин алты жолу сурадым. Биринде “таппай койду”, экинчисинде “дагы бирөө сурап кетиптир”, айтор  өз балтам өзүм үчүн таңсык буюмга айланды. Мен да доолаганды токтотподум. Алты айдан кийин гана кошунам: “деги каадалуу буюм бергенсип, жаман балтаңардын сабы алтын болду го!?” - деп мизи кетилип, сабы сынып башка түргө өткөн балтамды алдыма ыргытты. Чала болот мага. Жок эле деп койсом эмне. Эми минтип өз буюмумду өзүм доолайм деп жакшы кошунамдан да, жалаңдаган балтамдан да ажырадым. Күнөө менде экенин же кошунамда экенин ажырата албай алигиче башым маң.

КАЙГЫ МЕНЕН КҮЛКҮ 

Каза болгон кишинин үчүлүгү өткөрүлүп, тиешелүү расмилер аяктап калган кезде кечигип калган ошол айылдык байбиче кирген тура келинин ээрчитип.

- Жакшысыңарбы!? - деп аркасындагы  келини үйдөгүлөргө салам айтса:

- Жакшы айланайын! - деп коёт дейт алдындагы кайненеси.

Кайгыга уугуп отурган каралуу жесир да, каадалуу карылар да бырс күлүп жиберишиптир. Ый менен күлкү күн менен түндөй эле катар жүрөт деген чын турбайбы. 

ПИЯЗ МЕНЕН АРАК

Кызыл өңгөч менен кылкылдап арак ашказанга кирип барса, бир бурчунда бүрүшүп пияз отурат.

- Сыртта той болуп атса, сен мында эмне отурасың? - дейт арак.

- Анан эмне кылмак элем, бул жер мага жайлуу, - дейт пияз.

- Жайлуу жерди тапканын кара, караңгы бурчка тыгылып,- деп арак аны шылдыңдай баштайт. Ошондо бир чети аракка жини келип, экинчиден шаан(шөкөттү көргөнү пияз сыртка жөнөйт. Аны менен кошо ооздон шатырата кусулуп түшкөн арак, жерге сиңип баратып, “бирөөгө ор казсаң тайыз каз, өзүң түшүп кетсең чыкканга” деп адамдар бекер айткан эмес экен го дептир, чокчоюп аны карап отурган пиязга суктанып.
КОЧКОРДУН КЫМЫЗЫ

Кымыз ичкени базарга кире калсам шакылдаган кара тору келин:
- Кымыз. Накта кымыз. Кочкордуку, - деп кыйкырып туруптур.

- Кочкордуку болсо ичпейм, - дедим мен аны чымчып.

- Ичпесеңиз мен сизди чакырган жокмун, - деп менин сөзүмө маани бербей кагып койду да “Кочкордун кымызы, Кочкордун...” - деп кыйкырып жатты. Ай ушул сөздөр ай, сөздөр.
*   *   *
Автобуска экөө эки жагынан аксаган жигит кирди. “Булар каяктан табышып алышты экен?” - деген күдүк ой ар бир адамды аргасыз жылмайтса да, оору кадыры ашкере адепсиздикке жол бербеди. Аларга дароо орун бошотушту. Алар башкаларды элес албай бакылдашып жүрүп отурушуп, базардын аялдамасына жеткенде жолундагыларды жөөлөп, тебелеп(тепсеп сопсоо эле чуркаган боюнча түшүп кетишсе болобу.
АЛ УШУНДАЙ ЭЛЕ

Ага чөп өспөй калса деле баары бир болучу.

Анын келбети шумкардай, жан дүйнөсү сагызгандыкындай эле. 

Ага жылтырагандын баары эле алтындай сезилчү. 

Ал шакектин башталышы менен аякталышын табам деп убаралана берүүчү. 

Ал өтө сүйкүмдүү сүйлөгөн менен уга турган эч нерсеси жок эле. 

Ал келе дегенди гана билүүчү.
БОЛМУШТАР, АЗИЛДЕР, ТАКМАЗАЛАР, ТАМАШАЛАР
НИКЕ КАЙЫП

Агам Жеңишбек чабан болгондуктан ар жай сайын айтылуу Аксай жайлоосуна чыгабыз. Кошунабыз Жумакун аке көп сүйлөбөгөн токтоо адам. Ошентсе да кээде кызыктуу кептерден аңгеме(дүкөн куруп калмайы бар.

- Ээ балдар, а дейбиз, бу дейбиз акыры маңдайга жазгандай болот,- деп бир күнү сөз баштап калды. Пендечиликте бул ишим калып калды, тигил жумушум бүтпөй атат дейбиз. Канчалык тырмалаңдасак деле бүтпөчүсү бүтпөйт, анын сааты чыккан күнү болот. Ошол учурда бардыгы ыңгайлашып эле өзүнөн өзү бүтүп калат. Анын сыңары кыргыз элинде насип буюрган жерден туз татып, нике буюрган жерден кыз аласың деген сөз бар эмеспи балдар. Кызды жүгүргөн албайт, буюрган алат деп коюшат. Кандай нерсе болсо да токтоо болгон оң. “Буюрбаган ашка мурун канайт”, - дегенди уктуңар беле. Көрсө бышкан тамак буюрбаса, ал жуп алдыга келгенде мурун канап кетип, адам туруп кетүүгө аргасыз болот тура. Калгандары аны күтүп отура беришмек беле, өз салт(санаасы менен тамак ичилип, тарап кетишет да. Ушуга мисал катары бир окуяны айтайын. Мага аны атам айтып берди эле деп Жумакун аке анык айтчу сөзүн эми баштады. 

- Өткөн заманда бир мырза жигит жолоочулап чыгат. Күүгүм талаш бир жалгыз үйгө туш болот. Кудайы конок катары ошол үйгө түшөт. Үйдө ай(күнүнө жетип турган жалгыз эле келин бар экен. Ал күйөөсүнүн бир иштер менен сапарлап кеткенин айтат. Кыргыз пейили кенен эмеспи, колунда болгон тамагын меймандын астына коюп, жигитти коноктойт. Жигитке төшөк салып берет. Ошончодон ошол түнү келиндин толгоосу келип, түн ортосу ооганда көз жарат. Жигит аны сезип жаткан менен эч кандай жардам бере албайт. Бир чети аялдардын төрөтү жөнүндө түшүнүгү болбосо, экинчи жагы уялат. Уктап жаткандай кыймылсыз жата берет. Келин тың(тарс неме окшойт, төрөгөндөн кийин баланын киндигин өзү кесип, жанына жаткырып коюп, боюнан бошогонго дене(бою магдырап, көзү илинип кетет. Дал ошол учурда уйку(соонун ортосунда жаткан жигиттин маңдайында аппак сакалчан карыя пайда болгонсуйт. Жигит аны менен мурунтан тааныштан бетер сүйлөшө баштайт:

- Мен качан үйлөнөм? - деп сурайт жигит.

- Нике кайып буюрган күнү, - деген жооп болот.

- Кимге?

- Ушул үйдөгү жаңы төрөлгөн кызга,- деген жооп болот да, элес ошол замат жок болуп кетет. Жигит көзүн ачып, же түшү экенин, же өңүндө көргөнүн ажырата албайт. Дендароо болуп, абдан таң калат. Мен азыр жыйырмада болсом, анан кантип ушул жаңы төрөлгөн кызга үйлөнмөк элем деп ойлойт. Ошентсе да кызды өлтүрүүнү чечет. Курундагы шамшар бычагын алып, оролуп жаткан кыздын курсагын тилип жиберет да, аттанып жүрүп кетет. Ырасында эле ал жигит кыйла жылдар кандайдыр себептер менен үйлөнбөйт. Акыры үйлөнгөндөн кийин келинчегинин курсагында узата тырык бар экенин байкайт. Аны сураса, келинчеги өзү төрөлгөн күнү үйүнө бир мейман жатып, ал аны курсакка сайып жиберип качып кеткенин айтат. Бирок, бычак ороону кесип, курсагымдын терисин гана тилип өткөн экен. Капырай, ошентип төрөлөөрүм менен эле душманым да пайда болуп, мени өлтүрүүгө аракет кылган экен. Ошол меймандын кылыгына айран(таң болуп, өмүр бою түшүнбөй келе жатамын деп айтып калат апам,- дейт келинчеги.
- Ой тобоо оой!? Нике кайып деген ушул экенго!? - деп таң калган экен жигит, жаш кезинде болгон окуяны эстеп.

*   *   *
Ат(Башы районунун Жаңы(Күч айылында Айты аттуу санжырачы  болгон. Ал жаш кезинде жолоочулап баратып чоочун аймактагы жалгыз үйгө туш болот. Ал үйдүн келини айылдашы болуп чыгат.Үйгө киргенден кийин келин күйөөсүнө бир нерселерди шыбырайт да, алдыларына бир аяктан жарма коюп кетет.
- Ээ, Күлүмкан, акем келип калыптыр, казан ас, - деп кыйкырат күйөөсү.

- Азыр, - деп коюп, Күлүмкан өз ишин жасай берет.

- Күлүмкан, чый(пый кыла койсоң боло!? - деп дагы үн салат.

- Азыр, - дейт да Күлүмкан дагы эле өз иши менен алектене берет. Күйөөсү андан кийин да бир нече жолу кыйкырат.

- Азыр, азыр,- дей берет Күлүмкан кебелбей.

Акыры тажашканда Айты аттанмакчы болот.

- Кап, тамак ичсеңиз болбойт беле!? - деп үй ээси сыпайгерчилик кылат да, аттандырып коёт. Көрсө алар колунда жок кембагалдар тура. Күлүмкандын акылы менен тамак ас деп опулдай бериптир күйөөсү калп эле. Айты болсо айылга:

- Күйөө бала ченде жок даалдаган жоомарт жигит өңдөнөт. Жанагы кесип алса кан чыкпаган өзүбүздүн карындашта кеп бар экен, - деп келиптир.

*   *   *
Эсенбай деген адам ала шалбыртта Өмүраалыныкына кирип калат. Кепичинин үстүнө чейин баткак экенин көргөн Өмүраалы:
- Эсеке, чечинип кирсең боло!? - деп коёт.

Эсенбай башка чапкандай кайра чыгып кетет да, оозгу үйгө шашпай чечинип, көйнөк(дамбалчан болуп, эшикти кыңырайта ачып туруп сурайт дейт:

- Өмүраалы аке, эми кирсем болобу же дагы чечинейинби?

*   *   *
Ушул эле айылдан чыккан Сатыбалды Наматов аттуу баштооч жазуучу, алгачкы агартуучулардын бири (1937(ж. репрессияланган) Москвада окуп жүрүп келсе, сүйлөшүп жүргөн кызы башка бирөөгө сөз берип койгонун угат. Кымыз уулап айылдаштары менен ал кыздын атасыныкына кирип калышат. Ал сөз ушак белем, кыз ыгын таап Сатыбалдыга сайма топу берет. Бирок, Сатыбалды ушакка катуу ишенип калса керек, топуну төрт бүктөп төбөсүн көзөп, ага алакандай кагазга кат жазып сайып туруп кызды карай ыргытып жиберет да чыгып кетет. Кагазга төмөнкү төрт сап жазылган экен:
Калаадан көп жыл окудум,
Карындаш эми сопумун.
Кадыр(көңүл калган соң,
Кадеми катсын топуңун.
*   *   *
Ушул эле айылда Сары Молдо аттуу такыба адам жашап өткөн. Ал эшекчен бир жакка барып кайра мурунку жолу менен келе жатса жолдо  жез үзөңгү жатат дейт. Шарыят боюнча адам бир буюм таап алса, аны колуна алып туруп:
- Бул кимдики, мунун ээси ким?- деп үч жолу кыйкырышы шарт тура. Эшектен түшүп, ээн талаада кыйкырып жүрөмбү деп кете берет. Үйүнө келип түшөйүн десе эле бир үзөңгүсү жок. Көрсө ал эшекке мингенден кийин, карылыктанбы же башка себеби барбы бутун салаңдатып жаш балача коё берүүчү экен. Кайрадан үзөңгүсүн издеп баягы жерге барса, эчак эле аны башка бирөө таап кетиптир.
*   *   *
Кадыраалы аттуу адам тоодон келсе чалгычылар түшкү эс алууга чогулуп жатышкан экен. Атынын белин сергитмекчи болот да, бирок тердеп келген атынын ээрин алуудан чочулайт.

- Асанаалы аке, аттын ээрин алса эмне болот?-дейт ошол кыязда.

- Жайдак болот,- дептир анда Асанаалы кебелбей.

*   *   *
Бирөө Сыдык молдодон сурап калат:
- Молдоке, шымды башка жаздаса эмне болот?
- Бийик болот,- деп жооп берген тура молдоке.
*   *   *
Бир айылдын Нарында турган балдары чогулуп, өздөрү туулуп(өскөн айылдын атын өзгөртүүнү чечишет. Айылга кимдин атын берүүгө келгенде бир пикирге келе алышпайт. Элге кызматы өткөн уулдары аталбай эле, ар кимиси кайсы бир учурда чала актив болгон өз тууганын айтат. Аларды тыңшап отурган Абдылда:
- Ой балдар, кыйналбай эле менин атымды койсоңорчу. Баягы жылы бир отурганда эле бир козунун этин бүт жеп, тогуз бөтөлкө аракты томолоттум эле го!? - деп аларды сөзгө жыккан экен.

КСЭнин Башкы редакциясында Бектурган Абылгазиев (1939-94) аттуу адам редакция түзүлгөндөн (1968, сентябрь) өмүрүнүн акырына чейин (1994, декабрь) иштеген. Ал чукугандай сөз тапкан, табы менен тамаша айткан, бирок сөзгө сараң, зымга тарткандай сымпыйып жүргөн адам эле. Иштермандыгы, ак ниеттиги, чынчылдыгы, тыкандыгы, калыстыгы, тактыгы, тазалыгы менен жамааттын урмат(сыйына татыган. Өзү абдан эле арык болсо да бакырайган көздөрү, кырдач мурду өзүнө абдан жарашып, жаш, сулуу көрсөтүп туруучу.
Бектурган базарга бара жатса алдынан  теңтуш келин чыгат.
- Кайдан?

- Базардан.

- Эмне алдың?

- Тоок(поок эле.

- Мендей тооктор канча экен? (Арык, кичинелери дегени). Келин күлкүсүн тыя албай жолуна түшөт.

Жыйналыш башталып калганда Сабыр аттуу (ал да өтө арык) аксакал кирет. Орун издеп бир азга аялдай калат. Анда ары жакта отурган Бектурган:

- Аксакал, бери келиңиз, экөөбүз бир кишидей болуп отуруп алалы,- дегенде эл жыйналышты унутуп дуу күлүп жиберет.

Түшкү тыныгууда кызматташтар эшик алдында бирин(бири чымчып, азилдешип турушат. Бектурган алардын тамашасына  күлүп коюп гана тура берет. Анда Мурат (Кошоев) аттуу адам:

- Ээ Бектурган, сен эмне сүйлөбөйсүң?

- Сага окшогон тапандардан сөз артпай жатпайбы.
*   *   *
Тоо арасындагы бир мектеп. Класста география сабагы:

Мугалим: - Жер тоголок...
Окуучу: - Агай, анда биз неге тоголонуп кетпейбиз?
- Эки жагың тоо болсо каякка тоголонмок элең!

*   *   *
Мугалим окуучуларга Б тамгасын үйрөтүп жатты:

- Кана балдар Б менен башталган сөзгө мисал келтиргилечи.
- Ботинка, агай!-деди бирөө.
- Жакшы, жакшы, дагы ким айтат?
Анда жаштайынан эле тапан чыккан бир окуучу айтат дейт:
- Бардык балдардын, байкелердин буттарындагы, Бишкектин базарларындагы башка батинкелер, ботастар. Бийкечтердин буттарындагы баштары балпайган босоножкалар. Байбичелердин буттарындагы бозоргон байпактар.

*   *   *
Мектепке жаңы келген баланы кабыл алып жатып, мугалим:

- Төрт амалды билесиңби? - деп сураса.

- Агай, мен көп эле амал билем, - деп жооп берген тура такымын жеген тапан окуучу.
*   *   *
Апасы: -Чакырган конокторубуз мынча эмне кечигишти?

4 жашар кызы: - Анда тезирээк күтпөйлүбү?

*   *   *
4 жашар Лазат: - Биз түндө жаңы жыл тостук.

4 жашар Гүлбарчын: - Биз да тостук, бирок эч ким келбесе деле, Жаңы жыл келди деп мени алдап коюшту.
*   *   *
- Сен эжекеңдин тилин ал, макулбу?

- Албайм!

- Эмнеге?

- Мен алып алсам, ал тили жок калбайбы!?


*   *   *
Автобуска кирген кемпир жаш жигитке:
- Местоңду берчи балам, бутум оорулуу эле, - деп калды.

Анда жигит кебелбей: - Тилибизди кор кылбай, же чисто орусча, же чисто кыргызча сүйлөбөйсүзбү апа!- десе болобу. Орунга “ыраазы” болгон кемпир үн(сөзсүз терс бурулду.
*   *   *
- Эмнеге сакал коюп алгансың?

- Сага окшогондор автобустан орун берсин деп.

Машинесин жаңыдан сырдатып келгенин көргөн таанышы:

- Машинең ак кейиптенди беле, эми көгөрүп калыптыр го!?

- Бир эле жерде жүрсө ушинтип агарып(көгөрөт тура (көрсө тиги улам иш которуп, күлү бир жерге додо болбогон берен тура).
Адвокат ууруга: - Сизди актап чыксам мага эмне бере аласыз?

- Торпок берем адвокат мырза.

- Эми айтыңызчы, эмне уурдап кармалдыңыз эле?

- Торпок.
Заказ берүүчү:
- Костюмдун бою өтө эле узун,

- Бычып коюптурсуз шөлпөйтүп ийин тушун.
Бычмачы:
- Мен аны туура эле тиккем,
- Күнөөнү фигураңдан издең.

Кошунасы:
- Туулган күн өткөрөсүңөрбү же тойбу?

- Дасторконду жайнатыпсың... арак(шарап...
Үй ээси:
- Электрикти чакырдым эле үйгө,
- Эки жумадан бери электрдин жоктугунан жадап.
ПУБЛИЦИСТИКА

СЕН КИМСИҢ, АЯЛЗАТ ?

Чынында эле сен кимсиң аялзат?! Балаң үчүн карууңду казык кылып түн уйкуңдан, күн тынымдан кечип, кара чачың куу болгуча кара жаныңды карч урган, күйөөңдүн токмогун жеп алып, ал ооруп калса же башына иш түшсө кайра эле ага үйрүлүп түшкөн, анын намысын коргогон камкорсуңбу!? Же ажылдап атып аны аракечке айланткан, аялзатына таандык назик мүнөзүң калып, ал бир муштаса сен эки муштап эрегишкен, акыры аны бычак көтөргөнгө же муунуп өлгөнгө аргасыз кылган канкорсуңбу!? Деги сен кимсиң?! Үй(бүлөнүн куту, ыйык мээрман эне, жаншерик жарсыңбы? Мажнун болгон жигитиңе колу жеткис Айсыңбы? Же айтып келатышкандай эркекке эрмек болуу үчүн анын кабыргасынан жаралган кадыресе эле бир жансыңбы? Көптөгөн чыгармалар сени кол жеткис бийиктик катары даңазаласа, айрымдары жериңе жеткире жамандашат. Көптөр сен дегенде акылдан адашат, жеткенден кийин жекире карашат. Сени коргоп да, кордоп да келишет. Деги сен кимсиң?
Адамзат жаралганы эле сага карата түрдүү пикирлер айтылып келет. Ал түгүл орто кылымда Европанын бир жеринде “Аял адамбы же адам эмеспи?” деген талкуу жүргөнү, акыры аял адам эмес деген пикирге келишкени эсиңдеби? 1595(ж. Албанияда “Аялдын адам эместиги жөнүндө” деген китеп жарык көргөнүн билесиңби? Ал эми 19(кылымдагы немец философтору Артур Шопенгауэр сени казга, Фридриц Ницше мышыкка окшоштурганы жөнүндө кабарың барбы? Бир аялдын көп күйөөгө тийүү фактысы бар болсо да, ал океандын тамчысындай эле болгон көрүнүш эмеспи. Ал эми эркектердин көп аял алышы атамзамандан эле бардык элде кездешээри белгилүү. Муну макул кыз(келиндердин  саны көп болгондугунан деп коёлу, ал эми аялдардын паранжы жамынганын, күйөөлөрүнөн бейкүнөө эле токмок жегенин ж.б.у.с., башканы коюп өзүбүздүн эле айтылуу Ормон уулу Үмөтаалы мылтыгынын түздүгүн сынаш үчүн аялдарын атып ойногонун кантип жашырабыз. Мындай мисалдарды, фактыларды жүздөп, миңдеп келтирүүгө болот го. Кызды бала катары эсептебей дароо көөмп салган элдер да болгон тарыхта. Кыргыздар деле кыз төрөлсө кубанбастан кырк жылкы аташкан. Ошол эле Ормон хандын тушунда Бектен деген зөөкүрдүн аялы (ал кадимки Жантайдын кызы болгон экен) кыз төрөсө “кийин бирөөнүн катыны дедиртип кыз күтпөйм!”- деп жаңы төрөлгөн кызды күзгү суукта коргондун кырына таштатып койгону, ага айбат көрсөткөн аялын жыга чаап өлтүргөнү бүгүнкү күнгө чейин эл оозунда айтылып келет.
Айтор матриархаттан патриархат дооруна өткөн мезгилден баштап эле аялзатынын коомдогу орду кемсинтилип, үй(бүлө чөйрөсүнө чейин төмөндөтүлүп келген. Аял бала төрөп, үй жумушун жасаганга гана ылайыктуу деп эсептешкен. Аял менен эркектин ортосундагы теңсиздик, аялдарды басмырлоо бүгүнкү күнгө чейин улантылып келүүдө. Буга “алтын баштуу аялдан бака баштуу эр артык” деген пикир да күбө. Ошондой болсо да аялдар ар дайым эле басмырланууда болгон дегенибиз акыйкатсыздык болор. Дүйнөдөгү бардык прогрессивдүү күчтөр, диндер аялзатын ардактоого, аларга астейдил мамиле жасоого чакырат. Жер жүзүндө аялзатын даңазалаган, аны урматтоого чакырган көптөгөн уламыштар, дастандар, айтор көркөм чыгарманын бардык түрү жашап келет. Аялзатына эне катары болгон мамиле эзелтеден эле өтө ыйык болгон, айрыкча акылы тунук, баатыр аялдар ардакталып келген. Алардын эрдиктерине, акылгөйлүгүнө эркектер ар дайым баш ийип, астейдил мамиле жасашкан, коомдогу өздөрүнө татыктуу ордун ыйгарышкан. Алардын акылына, даанышмандыгына тан беришип, артында аңыз кеп калтырышкан. Акындар ыр чыгарышып, сүрөтчүлөр керемет сүрөттөрүн тартышкан.
Айрыкча 20(кылымда аялдар азаттыгы маселеси алдыңкы планга чыккан. 1910(ж. Копангагенде өткөн социалист аялдардын 2(конференциясында К.Цеткиндин сунушу менен экономикалык, социалдык жана саясий тең укуктуулук үчүн күрөштө аялдардын тилектештик күнү - 8(март аялдардын эл аралык күнү катары киргизилген. 1945(ж. расасына, улутуна, диний ишенимине жана саясий көз карашына карабастан көпчүлүк өлкөлөрдүн аялдардын тең укуктуулугу үчүн, аялдар менен балдардын абалын жакшыртуу үчүн, тынчтык, демократия жана элдердин көз карандысыздыгы үчүн Аялдардын эл аралык демократиялык федерациясы түзүлгөн. Буга 114 өлкөнүн 129 аялдар уюму бириккен. 1975(ж. БУУнун Генеральный ассамблеясы “Бүт дүйнө аялдарынын он жылдыгын” жарыялаган. Анын негизинде БУУ 1979(ж. “Аял менен эркектин ортосундагы теңсиздиктин алдын алуу максатында аялдарга болгон дискриминацияны жоюу тууралуу” конвенция кабыл алган. Көп өлкөлөрдө аялдар комитеттери, аялдар уюмдары түзүлгөн. Акыйкаттык менен айтсак мурдагы СССР жаралган күндөн тартып эле гендердик саясатка көңүл бурган. Совет бийлигинин алгачкы күнүнөн баштап аялдар маселеси 1(планга коюлуп, көңүл чордонунда болгон. Токол алууга, кызга калың берүүгө, 16га жашы жете элек кызды никеге каттоого катуу тыюу салынган. Жашы жетпеген кызды  аялдыкка алгандар аёсуз жазаланган. Аялдар коомдук ишке тартылган. Натыйжада кыз( келиндер илим(билимге жетишкен, алды академик болуп, дүйнөлүк проблемаларды чечүүнүн үстүндө иштесе, айрымдары эл башкарган, аялдар эмгектенбеген эл чарбасынын бир да тармагы болгон эмес. Согуш мезгилинде да аялдар коомдогу зор күч болгон. Андан кийинки мезгилде да өндүрүш тармактарында иштегендердин басымдуу бөлүгүн кыз(келиндер түзгөн. Ошентип түрдүү доордо аялдарга карата түрдүүчө концепциялар болгон. Кыргызстан өз алдынча эгемендүү мамлекет болгондон кийинки алгачкы учурдан баштап эле аялдар маселеси алдыңкы планда туруп келет. 1996(ж. Кыргызстанда Аялдар жылы деп жарыяланган. Улуттук “Аялзат” программасы иштелип чыккан. Жогорку Кеңештин Мыйзам чыгаруу палатасы аялдарды басмырлоого жол бербөө боюнча эл аралык Конвенцияларды ратификациялаган. “Баатыр эне”, “Кутман эне”, “Энелик даңк” орден(медалдары мамлекеттик сыйлык катары берилет. Аялдарды Өкмөт иштерине тартуу боюнча Кыргызстан дүйнөдө Швециядан кийинки гана орунда турат экен. Бизде “Мээрим” фондусу, Аялдар конгресси баштаган абройлуу уюмдар иш жүргүзүшүүдө. Ошентсе да бүгүнкү күндөгү экономикалык кыйынчылыктын кесепетин эң ириде аялдар тартып жатканы да жашырын эмес. Совет мезгилинде көптүн арасында, көчтүн карасында жүрүп, эптеп айлык алып келген адамдар бүгүнкү жашоо ыңгайына жараксыз болуп, жаңыча жашоого ийкеми келбей, алсыздары арактын артынан түшкөн. Натыйжада үй(бүлө түйшүгү бүтүндөй аялдардын мойнуна түшүп, азыр базарда отурган да, өлкөдөн өлкөнү кыдырып, өгүз көтөрө алгыс жүктөрдү ташыган да, жан айласынан аргасыз шуркуяга айлангандар да кыз( келиндер. Жайкы ысыкта, кышкы суукта ден соолуктарына карабай жан багуунун айынан базарда жүргөн, айылдарда витаминсиз тамак ичип, чай(нан менен гана жан сактаган аялдар төрөгөн балдар майып, дендароо, жок эле дегенде чабал болорун турмуш эчак далилдеген. Ал эми колунда барлардын кыздары барчылыктын баш айлантмасынан арак менен тамекиге шугулданып жүрүшсө алардан деле дени соо бала төрөлөрү күмөн.
Буга чейин адамды мыйзамсыз саткан өлкө Таиланд менен Филиппин болуп келсе, бүгүн мурдагы СССР аймагында элдердин кыз(келиндери сойку базарында соодага айланды. Расмий маалымат боюнча 1999(ж. Кыргызстандан 8 миң 367 аял, анын ичинен 1881и чет өлкөлөргө кеткен. Бажы инспекциясы менен Тышкы иштер министрлиги аялдарды жашыруун алып чыгуу боюнча 200 учурду каттоого алган. Бирок, жүргүзүлгөн иликтөө бул сандын алда канча көп экендигин, чет өлкөгө сойкулукка сатылган аялдардын саны 1999(ж. жок эле дегенде 4 миңди түзгөнүн көрсөткөн. Кыргызстандын Улуттук статистикалык комитетинин расмий маалыматы боюнча бир гана Араб эмираттарына сойкулук бизнеси үчүн 1999(ж. миңден ашуун кыз алынып кеткен (Кутбилим, №10,16.03.2001)”. Ушул гезиттик маалымат республиканын калкынын келечеги коркунучтуу боло баштаганын каңкуулап турган жокпу!? Шуркуяга айланган, ичкиликке ооган кыз( келиндерге катуу мыйзам, жаза керек. Ошол эле учурда кыз(келиндерди эле бир жактуу күнөөлөй бербей аларды бузган, азгырган, алдаган, акыры ошол абалга жеткирген эркектерди да таап жазалоону колго алуу жолдорун изилдөөгө мезгил жетти. Кыздарды чет өлкөлөргө ишке чакырган гезиттик рекламаларды текшерүү, Интернет аркылуу таанышууларды иликтөө, далдалчы сутенерлерди таап, жаза колдонуу ж.б. чараларды көрүү жолдорун ойлонуу зарыл. Сойку кыз(келиндерди кубалоо менен эле чектелбей, аларды сергек коомго тартуунун башкача жолдорун табуу абзел. Антпесе элдин келечегине доо кетет. Азайып, мажестенип калгандан кийин элдин  кайра ар тараптан дүркүрөп өсүшү күмөн. Далай тагдырды кечирип, ушул мезгилге жеткен кыргыз жок болуп кетпес. Бирок, бүгүнкү кыз(келиндердин абалы, б.а. ден соолуктарынын бузулуп жатышы, көр турмуштун айынан балдарына жеткилең тарбия бере албай, жеткинчектердин нарк( насилден куржалак калышы ж.б. эртеңки күнгө сөзсүз залакасын тийгизээри турган иш. Анткени, баланы төрөгөн да, ага тарбиянын башатын берген да аялзат. Эрди эр кылган да, жер кылган да аялзат. Бир тууган менен бир тууганды, эл менен элди табыштырган да, чабыштырган да аялзат. Демек, элдин келечеги аялзатына гана жараша болот.

АБАМА КАТ
Ырас, агасына акыл айтуу салтта жок болсо да, улуулук баа(баркын, нарк(насилин сактабаган, айрым көңүл иренжитерлик жоруктары мени абама кат жазууга аргасыз кылып туру. Анын үстүнө, бул көптөгөн кыргыздарга мүнөздүү көрүнүш.

- Аба, сага коё турган биринчи дооматым - ичи тардыгың. Өзүңдүн акылың толуп, жашың өйдөлөп калганын эске алсаң обол ичи тардыгыңды ташта. Бирөөнүн жеке ийгилигин кой, эл үчүн жасаган эмгегин да көргүң келбей турганын көп байкадым. Ал муну бекер жасаган жок деп, арт жагынан криминал издеп турасың.  Бардык жакшы жактарыңды ушул ичи тардыгың көлөкө түшүрүп көрсөтпөй турса, бардык жаман адаттарыңдан ушул сапатың миң эсе ашып түшүп турат. Жакында эле алакандай кыргызды алтыга бөлүп, биздин райондон эмне бир депутат чыкпайт, татыктуу балдар жайнап атпайбы деп бакылдабадың беле. Эми айылдашыбыз районго аким болсо, дароо анын тексиздигин, кайындарынын аркасы менен көтөрүлүп жүргөнүн, аялы кыйын экенин, ал деле жеп(ичкенден башкага жарабасын “далилдеп” жибердиң го. Дагы бир айылдашың китебин чыгарып, экинчиси илим кандидаттыгын жактаган экен, аларды жерден алып жерге, көрдөн алып көргө чаптың. Алардын байманасы ташыгандан ошенткенин, биринин китебинде “пок” да жок экенин, экинчиси илимге кенедей да салым кошпогонун айттың. Алар маңдай терин төгүп, жандарын үрөп жүрүп ошол эмгектерин жасаганын, алардын элге пайдасы тийип жатканын билип эле турсаң да билгиң келбейт. Андан көрө алардын эмгектерин окуп көрүп, алың жетсе ийгилик(кемчиликтерин айтсаң кубанып калбайт белек. Ушул ичи тардыгыңдан кол жуумайын өзүң да, балдарың да, сени көргөн жаштар да өсүп(өнбөйт. Кыргыздын жолун тороп турган айрымдар айткандай аракечтиги, же башка терс сапаты эмес, эң оболу ушу ичи тардыгы аба. Алсак, өзүбүзгө  керексиз болуп калган, бирок колдонууга жарактуу бир буюмду керегине жарата алчу башка бирөөгө ыраа көргөндөн көрө сындырып салганды, же таштандыга ыргытканды артык көрөрүбүздү кантип танабыз. Жакшыны ак дилден колдомок тургай, анын ийгилигин көралбай кыжырыбыз кайнап турат. Бул көпчүлүгүбүзгө мүнөздүү көрүнүш. 

- Экинчи дооматым - уруучулдугуң. Аба, мен сени патриот деп жүрсөм, абдан жаңылышыптырмын. Өтө майдаланып кеткен жан экенсиң. Урууну урукка, урукту айылга, айылды көчөгө, көчөнү аталарга бөлүп карайт экенсиң. Ушундан кийин өз үй(бүлөңдү деле бир нече “сортко” бөлөрүңө ишенип калдым.

- Үчүнчү дооматым - кекчилдигиң. Түз эле айтсам качанкы бир кекти унутпай Ормондун кунундай узартуудан же Чубактын чуусундай чубалтуудан пайда жок. “Эр жигиттин ичине ээр токумдуу ат батат”, “атаңды өлтүргөнгө энеңди алып бер” дейт кыргыз, “бирөө менен урушсаң жууган жүз аарчың кургагыча кайра элдеш” дейт мусулман дини. Бир болбогон иш үчүн жакын эле тууганыңы өмүр бою кектеп жүрүп, ал өлгөндө топурак салганы барып, “жакшы адам эле” дегениң курусун. 

- Төртүнчү дооматым - жалкоолугуң жана уурулугуң. Өзүңдүн катарыңда эле жашап жаткан эки кошунаңды карачы. Алардын чарбактарында картөшкөдөн кара өрүккө чейин өнүп турбайбы. Чарбактарынын топурагы да, арыктагы суусу да сеники менен бирдей эле шартта. Алар жерди тытмалап, балдарын мыкты эле багып атышат го. Айдаган картөшкөсүн, баккан малын сатып, балдарына там салып, машине алып берип атканын өз көзүң менен көрүп турбайсыңбы. Ал эми сенин чарбагыңда болсо айдап койгонсуп коко тикен менен куурай, үйүңдүн бети түлөгөн тайлактай болуп, ар кай жеринде гана шыбагы калган. Анан дагы бетиң чымырап койгондун ордуна каш карайгандан кийин жыла басып, алардын чарбактарынан картөшкө казып келесиң, өзүң айдап койгонсуп. Бирөөнүн акысын жеген күнөө экендиги мамлекет мыйзамында да, дин китептеринде да жазылып турганын менден жакшы билесиң. Элдин баары эле уурдап атпайбы дээрсиң. Эл ичиндеги жакшы нерселерди көрбөй, айрымдардын жаман сапаттарын бетке кармаганыңа жол болсун. Андан көрөкчө ак жашоого аракеттенсең өзүңө эле жакшы болбойбу. Мындай майда(чүйдө уурулугуңду айта берсем түгөнбөс. Деги кайсы бир жоругуңду айтайын. Анан бирөө бирдеме десе жоктон башканы айтпайсың. Учурду бет парда кылып кармайсың. Өзүңдүн жалкоолугуңду билбей “жардам бербеген өкмөттү”, айтканын аткарбаган депутатты тилдегидей болсоң тилиңден чаң чыгат. Деги жолуң болсун аба. Антип басып жүрө берсең сенин чарбагыңды эч ким келип айдап бербейт. Андан көрөкчө Бишкектеги уулуңду чакырып, алакандай чарбагыңды элчилеп иштетсең эле канга салам бербей жашайт элең. Бишкектеги “коммерсант” уулуң деле жарып кеткен жок. Көчөнүн бурчуна төрт тамеки, бир баштык чемичкени алдына коюп, керээлди кечке отурат сокуюп. Ушул сомодой жигиттин кылар ишиби. Бу да болсо жалкоолукка көндүргөн сенин тарбияң да. Анан дагы аны өзүмчүлдүккө, шылуундукка үйрөткөндүгүңө жол болсун. Аны адал жүрүүгө, ак сүйлөөгө үндөгөндүн ордуна, спиртке кантип суу кошконду,    ичилген чайдын чамесин кургатып туруп кайра сатканды, деги койчу үйдөн (тамдан) баштап тиш жуугуч пастага чейин кандайча жасалмалап сатып, бирөөнүн убалына калууну үйрөткөнүңдү укканда жандан түңүлдүм. Эгер дипломуң болгондо эчак эле эмгек сиңирген ойлоп табуучу, рационализатор же атактуу химик болмок окшойсуң.

Андан кийинки сага коё турган дооматым - ичкичтигиң. Эртең менен жаман чапаныңды жонуңа илип кызматтан кечикчүдөй дүкөндүн алдына жөнөйсүң. Ал жерде саясатты саймедиресең тим эле республиканы, облусту, районду башкаргандар, мыйзам жазган депутаттар, ал түгүл дүйнөдөгү атагы ааламга кеткен адамдар менен күндө чогуу жатып,  чогуу туруп жүргөндөй сүйлөйсүң. Сенин “лекцияңды” оозу ачылып, шилекейи чубурганча уккандардын арасынан кээде илгерки Жээренче чечен уулу Төлөмырзанын калпын оңдогондой бирди жарымы чыга калса, ага деле моюн бербейсиң. Сенин сөзүңө муюп алгандар сени эле депутат кылып алгылары келип кетишет. Көөдөнүңдү көтөрүп мактангыдай болсоң жаныңа киши туралбайт. Ар жакта көчүгүң көрүнүп жатканы менен ишиң жок. Анан өзүң психолог болуп да бүтүпсүң. Бирөөнүн бир нерсесин байкап калсаң, аны мактап(жактап атып, бир бөтөлкөгө жыкканга машсың. Ал түгөнө электе экинчисин да “өндүргөнгө” үлгүрөсүң. Күнүгө ушу. Мындай учурда өзүңдүн кичүү балаң менен тең балдарга да теңтуш болуп аласың. Үйүңдө балдарың ачка отурганы менен ишиң да жок, кечинде үйүңө эптеп жетесиң темтеңдеп. Анан дагы бапыратып жыйып койгонсуп, тамагың кана дегениңчи жеңемди күйгүзүп. Мына ушул жоругуң менен эле жаштарга кандай үлгү көрсөтүп, аларды ичкиликке жакындан үндөп жатканыңды деги качан түшүнөөр экенсиң!?

Эми мындай дооматтарымды айта берсем түгөнбөс. Анын үстүнө менин акылым деле кулагыңдын сыртынан кетээрин билем. Деги балдарга баш(көз болуп, карылык насаат айтчу, өзүң өрнөк болчу куракка эчак эле келгениңди гана эскертип койгум келди. Өз акылың өзүңдө. Менин бир гана суранычым, ушул сага багыштаган катымды аягына чейин окуп кой. Чындык ачуу болсо да түбөлүгү түс эмеспи, мүмкүн кичине ойлонуп калаарсың. Айткандарымды туура түшүнсөң да, түшүнбөсөң да, мени кечирсең да, койсоң да өзүң бил аба !
*   *   *

Жан дүйнөсүн жаңыласа, козгосо,

Жазгандарым жалгыз эле кишинин.

Эмгегимдин акыбети  кайтканы,

Өтөлүнө чыгып кылган ишимин.

Бирдики онго, ону жүзгө уланар,

Анда эле мен эң бактылуу кишимин.
© Кадыров Ы. 2002. Бардык укуктар корголгон

Чыгарма автордун жазуу түрүндөгү уруксаты менен жайгаштырылган

